
MINUTI

  THE CHAIRMAN (Onor. Charles Mangion): Il-minuti tal-laqgħa tal-bieraħ filgħaxija għadhom m’humiex lesti u allura jkollna nipposponu l-konferma tal-minuti jew għal aktar tard illum, jekk inkunu tlestew, jew inkella għal xi seduta oħra. 

DISKUSSJONI DWAR L-ENQUIRY AND REPORT TA’ L-AWDITUR ĠENERALI ON THE OPERATIONS OF THE “VOICE OF THE MEDITERRANEAN” RADIO STATION (Kont.)
  THE CHAIRMAN: Illum se nkomplu bit-tielet laqgħa ta’ dan il-kumitat dwar ir-rapport ta’ l-awditur fuq il-Voice of the Mediterranean (VOM). Pero` qabel nibdew għandna xi korrispondenza li nitlob lill-iskrivana tal-kumitat biex taqraha.
  L-ISKRIVANA TAL-KUMITAT:  Waslet ittra mingħand Ms Cecilia Attard Pirotta, Segretarju Permanenti fil-Ministeru ta’ l-Affarijiet Barranin, li taqra hekk: 

“20 ta’ Lulju, 2006

Chairman 

PAC

Għażiż Onor. Mangion,

Nagħmel referenza għas-seduta tal-PAC tal-bieraħ, partikolarment għal ċertu kliem li ġie attribwit lili fis-seduta preċedenti tat-Tlieta, 18 ta’ Lulju.

Nikteb sabiex ninfurmak li jiena erġajt smajt ir-recording tas-seduta (minn fuq l-internet) u huwa ċar illi jiena qatt m’għedt dak il-kliem.

Peress ukoll illi ġew ikkwotati t-transcripts ta’ dik is-seduta, nitolbok li, wara li tkun ivverifikajt il-fatti, tieħu l-passi kollha meħtieġa biex jiġu kkoreġuti dawn l-istess transcripts, kif ukoll tieħu passi oħra li inti tqis neċessarji dwar dan.

Cecilia Attard Pirotta

Segretarju Permanenti”.

  THE CHAIRMAN:  Għall-preċiżjoni, il-bieraħ kien hemm quote mit-transcript li ġie ppreżentat mis-segretarja tal-kumitat, liema transcript evidentement kien għadu mhux mirqum biżżejjed.  Issa jerġgħu jinstemgħu r-recordings biex jew nikkonfermaw jew jiġu kkoreġuti dawk il-minuti accordingly u mbagħad ninforma lill-Kumitat aktar tard bl-eżitu ta’ dan il-proċess.  

L-Onor. Brincat.

  ONOR. LEO BRINCAT:  Sur President, bil-permess tiegħek nixtieq nikkjarifika xi ħaġa li qamet il-bieraħ u li nħoss li biha dan il-kumitat ġie misled.  Jiena l-bieraħ għamilt domanda kategorika lis-Sur Salvu Gauci għan-naħa tal-ministeru tal-finanzi, fejn staqsejtu jekk minħabba s-sanzjonijiet li kellha l-Libja kontra tagħha, fejn kien hemm diversi kumpanniji Maltin kemm privati kif ukoll governattivi, fosthom il-Libyan Arab Maltese Holding Company, li biddlu x-shareholding tagħhom, b’tali mod li n-naħa Maltija assumiet majority shareholding biex il-kumpannija ma tkunx milquta bis-sanzjonijiet, il-VOM kenitx għamlet xi ħaġa simili.  Għalkemm m’għandix kopja tat-transcript hawnhekk - u għalhekk nitlob lis-Sur Gauci jikkonfermali jew le iniex qed ngħid tajjeb - kemm is-Sur Gauci nnifsu kif ukoll il-Ministru Gatt qaluli li anke jekk dan seta’ kien il-każ, fir-rigward ta’ kumpanniji oħrajn, dan ma kienx japplika għall-VOM minħabba l-fatt li l-VOM kienet foundation jew organisation, imma  ma kenitx ente li qed topera fuq bażi kummerċjali.

Jiena nħoss li bħala Kumitat aħna ġejna misled għaliex hawnhekk għandi documentary evidence, ċioe` il-management accounts tal-VOM għat-31 December, 1997 – liema dokumenti lest li npoġġi fuq il-mejda tal-Kamra għall-benefiċċju ta’ kulħadd - fejn hawn miktub ċar u tond li minħabba l-impożizzjoni tas-sanzjonijiet, kien hemm qbil li l-interess u l-contribution tan-naħa Libjana tinżel għal 49% mentri dik tan-naħa Maltija titla’ għal 51% biex għall-finijiet tal-liġi u biex ikun hemm ovvjament kopertura għall-problema tas-sanzjonijiet, in-naħa Maltija tiġi majority shareholder.  

  THE CHAIRMAN: Hawn xi oġġezzjoni biex dan id-dokument jiġi mqiegħed fuq il-Mejda tal-Kumitat?

  ONOR. TONIO FENECH (Segretarju Parlamentari):  Jiena m’għandix oġġezzjoni li jitpoġġa fuq il-medja tal-Kumitat.

  ONOR. LEO BRINCAT:  Ippermettili nispiċċa.

  ONOR. TONIO FENECH: Iċ-chairman staqsa jekk hemmx oġġezzjoni u jien qed inwieġbu.

  THE CHAIRMAN:   Jien staqsejt biss jekk hemmx oġġezzjoni biex jiġi ntavolat id-dokument.

  ONOR. TONIO FENECH:  Allura ma rridx ngħidlek li m’għandix oġġezzjoni? Filwaqt li ngħid li m’għandix oġġezzjoni, nistaqsi kif l-Onor. Brincat jiġi jintavola dokument li lanqas l-uffiċċju tal-ministeru ta’ l-affarijiet barranin m’għandu għax il-files huma kollha sekwestrati għand l-awditur ġenerali.  Nispera li mhux qed jiġu leaked dokumenti ssekwestrati mill-awditur ġenerali lill-Onor. Leo Brincat!  

  ONOR. LEO BRINCAT: Mill-awditur ġenerali?!  Stenna daqsxejn għax din hija allegazzjoni serja.  Jien lest li nikkonferma taħt ġurament li l-ebda uffiċjal mill-awditur ġenerali jew mill-istaff tiegħu ma kellu xi kuntatt miegħi, la l-bieraħ, la llum u lanqas f’xi stadju ieħor fuq dan il-punt.  

Dan il-punt qed inqajmu, Sur President, għaliex dan jorbot anke mal-parir legali li ta Dr. Peter Grech, fir-rigward ta’ artiklu 110(6) tal-Kostituzzjoni Maltija li jgħid li almenu għall-finijiet ta’ employment regulations - insa l-procurement għall-mument - fejn f’kumpannija jirriżulta li l-gvern Malti jkollu effective control japplikaw ir-regolamenti ta’ employment tal-gvern.  U Dr. Peter Grech wasal għall-konklużjoni li dawk ma kenux japplikaw għall-VOM għax huwa kien taħt l-impressjoni, u nikkwota:  “That neither of the two parties in the Voice of the Mediterranean had control, i.e. that none of them had 51% controlling interest.”.

  THE CHAIRMAN:  Min-naħa tas-Sedja, jiena nitlob lill-Membri ta’ dan il-Kumitat sabiex qabel ma nagħmlu allegazzjonijiet diretti lejn l-uffiċċju ta’ l-awditur, li huwa uffiċċju kostituzzjonali, bi qbil bejn iż-żewġ naħat, almenu nagħmlu mistoqsija direttament lill-awditur ġenerali, ħalli b’hekk inżommu r-rispett lejn istituzzjoni kostituzzjonali f’dak ir-rigward.  Jiena se nagħmel photocopy ta’ dan id-dokument fejn f’paġna 4 tiegħu hemm din il-kjarifika minn – nassumi – min għamel il-management accounts ta’ din is-soċjeta`.  

  ONOR. TONIO FENECH:  As a point of clarification, jiena nixtieq niċċara li l-avukat ġenerali l-bieraħ qal ċar li l-kwestjoni tal-persentaġġ ta’ kemm hu holding tal-gvern f’dik l-ente, ma jinċidi assolutament xejn fuq il-financial regulations. Qed ngħid dan biex inkunu ċari għax ingħata anke d-dubju li jista’ jinċidi. Dan  ma jinċidi assolutament xejn.  

It-tieni nett dan mhux shareholding, this is the annual contribution. Din l-ente  m’għandhiex shares. Mela hawn m’aħniex qed nitkellmu fuq formation ta’ kumpannija. L-effective holding jew l-effective control allura ma jiġix mill-kontribuzzjoni imma minn min qed imexxi u l-bord kien magħmul minn tnejn min-nies mill-gvern Malti u tnejn min-nies mill-gvern Libjan. Dak ifisser li effectively, għalkemm wieħed kien qed jikkontribwixxi Lm51 u l-ieħor Lm49, l-effective control ta’ dik l-ente kien 50-50  għax saret biss, kif qal l-Onor. Leo Brincat, għal skopijiet tas-sanctions. Mela s-sustanza ta’ l-operat baqa’ f’kull sens ieħor, għax baqa’ 50-50 fir-rigward tat-tmexxija ta’ dik l-ente. Allura għalkemm jien m’għandix problema li jiġu tabled dawn id-dokumenti, naħseb li fiċ-ċirkostanzi huma rrelevanti. Pero` jekk hawn xi ħadd irid jerġa` jsejjaħ lill-Avukat Ġenerali -  għax fuq din aktar irridu nistaqsu lill-Avukat Ġenerali milli lil Salvu Gauci - biex jagħti l-interpretazzjoni tiegħu, naħseb li tkun l-iħfef ħaġa minflok noqogħdu nagħmlu ħafna spekulazzjonijiet għalxejn.  

  THE CHAIRMAN: Is-Sur Salvu Gauci kien mitlub biex għallinqas jikkonferma jekk kellux jew kienx jaf b’dawn il-management accounts jew le, jew jekk qattx rahom u nista’ nitolbu ħalli jersaq hawnhekk u jagħti l-ispjegazzjoni tiegħu.  Pero` il-fatt li l-VOM ma kenitx a limited liability company ma nistgħux nitkellmu fuq shareholding. Allura ċertament il-kontribuzzjoni li kull parti tagħmel tvarja ir-responsabilita` meta għandek ente li hija sui generis.  

  ONOR. TONIO FENECH:  U ejja, Mr Chairman, Lm1?!  

  THE CHAIRMAN: Jekk tagħmel 1% ta’ Lm1 miljun tiġik Lm10,000 bl-istess argument, imma l-kontribuzzjoni finanzjarja titfa’ implikazzjonijiet legali differenti.  

  ONOR. TONIO FENECH:  Bir-rispett kollu, inti qed tagħmel interpretazzjoni legali meta l-bieraħ qtajniha li din l-interpretazzjoni legali għandha tingħata mill-avukat ġenerali u mhux tagħti l-interprezzjoni int, Mr Chairman.

  THE CHAIRMAN: Jiena m’iniex qed nagħti interpretazzjoni, imma qed ngħid u nispjega xi jkunu l-implikazzjonijiet bħalma għamilt inti - għandek kull dritt li tagħti l-ispjegazzjonijiet tiegħek  - u ċ-chair irid imexxi ‘l quddiem dan il-Kumitat, għax ma nistgħux niqbgħu ninħlew … 

  ONOR. TONIO FENECH:  Imma mhux jagħmel allegazzjonijiet jew konklużjonijiet. 

 THE CHAIRMAN: M’iniex qed nagħmel allegazzjonijiet u lanqas konklużjonijiet, imma qed ngħid l-implikazzjoni ta’ dan il-fatt.  U jien norbot imbagħad allura ma’ dak li hawn fir-rapport ta’ l-awditur ġenerali li għandna quddiemna, fejn f’paġna 2 hemm il-code of ethics for employees in the public sector, kif redatt mill-awditur ġenerali, li jiddefenixxi “public officer” hekk:-
“The term “public officer” is intended to include full time, casual and part-time male and female employees engaged directly whether on a definite or indefinite contract, or on secondment/loan with Government and local councils as well as those employed with public corporations, public authorities, and with limited liability companies in which Government is the majority shareholder which are directly involved in the public service function.”.

Dan huwa code of ethics u allura mbagħad tidħol l-implikazzjoni l-oħra jekk f’ċirkostanzi li kienu nbidlu l-uffiċjali tal-VOM kenux ukoll jaqgħu taħt dan il-kodiċi ta’ etika. Dawn huma ż-żewġ implikazzjonijiet li nixtieq nirreferi għalihom u nitlob li s-segretarja tal-Kumitat tirriferi kemm id-dokument li ġie miġjub hawn kif ukoll dan li qed jingħad mill-awditur lill-avukat ġenerali.  Inħeġġeġ ukoll lill-awditur ġenerali jfittex l-opinjoni legali tiegħu f’dan ir-rigward fuq dak li ġie ppreżentat u żvelat dalgħodu.  

Issa nitlob lis-Sur Salvu Gauci biex jagħti l-ispjegazzjoni tiegħu.

  IS-SUR SALV. GAUCI (Director General Operations fil-Ministeru tal-Finanzi): Meta aħna s-civil servants niġu mitluba biex ngħinu lil xi kumitat tal-Kamra aħna nġibu l-files tad-dipartiment, narawhom qabel u minnhom nippruvaw nirrispondu. Jiġifieri naħseb li kull Membru tal-Kumitat meta jistaqsi xi ħaġa dwar id-dipartiment ta’ l-inland revenue, per eżempju, ikun qed jippretendi li jkun jaf x’fih il-file ta’ l-inland revenue.  Hekk ukoll jiena ħadtha for granted li meta xi ħadd jistaqsini xi ħaġa, ikun qed jistaqsini fuq il-kontenut tal-files tiegħi.  Jiena nitlob li l-file tiegħi kif inhu - u jien lest li nieħu ġurament li qatt ma missejt karti mill-files tiegħi, jista’ jkun li qabżitli xi karta, forsi kont għajjien u ma rajthiex - jekk hawn il-permess tal-kumitat, jieħu pussess tiegħu l-awditur ġenerali - mhux għal ħafna żmien għax ikolli bżonnu -  biex jistudjah. Jekk imbagħad, per eżempju, jgħidli:  Din ma rajthiex?  Ngħidlu:  Le, ħa mmur quddiem il-kumitat u nitlob skuża għax vera ma rajthiex.  Dik ma jimportax u nagħmilha u nserraħ moħħ kulħadd li ma kenitx l-intenzjoni.  Allura jekk fil-każ jiena nitlob skuża, imma ma nistax nitlob skuża jekk mhux il-każ. Imma fil-każ, iva, Sur President, bil-quddiem nitlob skuża.  

Fid-definizzjoni ta’ “public officer”, f’paġna 2 tar-rapport ta’ l-awditur ġenerali, interessanti ħafna l-kliem “in which Government is the majority shareholder and which are directly involved in a public service function.”. Hawnhekk qed jingħad “shareholder and” mhux “shareholder or”. Issa rridu naraw jekk il-VOM kellux public service function. Jien m’għandix idea. Imma mhux “or” qed jingħad iżda “and”, jiġifieri tkun bilfors majority shareholder u jkollu public function u  jien m’iniex intiż biex ngħid jekk għandux public function jew le.

  THE CHAIRMAN:  Sur Gauci, għalhekk irriferejna dawk il-punti kollha kemm lill-avukat ġenerali kif ukoll lill-awditur ġenerali biex ifittex ukoll l-opinjoni legali separata f’dan ir-rigward. 

Hawn talba tas-Sur Gauci biex jgħaddi l-file lill-awditur ġenerali.  Jidher li hawn qbil mill-Kumitat u għalekk nitlob lill-awditur li jara dan il-file u kif ikun lest minnu, jerġa’ jagħddih lis-Sur Gauci minħabba li jista’ jkollu bżonn jeżamina l-istess file.  

Issa nistgħu nkomplu bix-xhieda. Il-bieraħ qbilna li għandna nsejħu quddiem dan il-Kumitat lis-Sur Gaetan Naudi, lis-Sur Manni Spiteri, li ġejt mgħarraf li ma jistax  jattendi llum imma se jkun available on Monday, lis-Sur Alfred Zarb, lis-Sur Charles Mifsud u ovvjament lill-awditur ġenerali u jekk irid ikun assistit b’xi nies li mexxew l-investigazzjoni nħalliha fid-diskrezzjoni tiegħu. 

Il-bieraħ is-Sur Naudi tana spjegazzjoni fuq ir-risposta li ta l-ministeru u dalgħodu t-talba biex id-dokument li kien ġie mitlub lill-ministeru jiġi intavolat, ġiet milqugħa u issa jiena tlabt biex isiru kopji tiegħu ħalli l-membri u anke l-istampa, jekk iridu, ikollhom ukoll kopja tiegħu. 

Jiena xtaqt nibda nistaqsi lis-Sur Naudi xi punti ta’ kjarifika. Bejn is-sena 2000 u l-2003, inti kont l-permanent secretary fil-ministeru tal-foreign affairs?

  IS-SUR GAETAN NAUDI (Ambaxxatur u ex Segretarju Permanenti fil-Ministeru ta’ l-Affarijiet Barranin):  Iva, jien kont segretarju permanenti fil-ministeru ta’ l-affarijiet barranin bejn Lulju 2001 u Lulju 2004.

  THE CHAIRMAN:  Jiġifieri matul dak iż-żmien, inti kont il-persuna li approvajt it-tranches ta’ flus lill-VOM f’isem il-gvern ta’ Malta jew il-ministeru tal-foreign affairs.

  IS-SUR GAETAN NAUDI: Direttament, jiena iffirmajt l-ħlasijiet ta’ xi tnejn jew tliet tranches, imma imbagħad naturalment kont responsabbli min-nies tiegħi li kienu effettivament jgħaddu l-flus lill-VOM.

  THE CHAIRMAN: Bħala permanent secretary, kif tiddefinixxi r-responsabbilitajiet tiegħek meta inti tkun qed tgħaddi public funds? Il-kwestjoni ta’ value for money, ta’ accountability, lil min tagħtihom biex jamministrahom u konsiderazzjonijiet simili biex tagħti sodisfazzjon anke lill-ministru tiegħek, apparti lit-teżor u fl-aħħar mill-aħħar lill-Parlament, tista’ tispjegalna kif kont tiddefinixxi r-responsabbilitajiet tiegħek bħala permanent secretary.

  IS-SUR GAETAN NAUDI: Naturalment bħala segretarju permanenti, jiena kont il-kap amministrattiv tal-ministeru. Taħti kienu jaqgħu diversi diretturi  - il-bieraħ għamilt aċċenn għal dan - u kull direttur jew kap, jista’ jkun ambaxxatur, ikun responsabbli mill-qasam tiegħu. Fejn għandu x’jaqsam ma’ ministeru qua dipartimenti tal-gvern, il-ministeru ta’ l-affarijiet barranin huwa kompost minn diversi dipartimenti li kull wieħed huwa kompartamentalizzat u huwa responsabbli li l-infiq tal-flus irid jagħmilhom skond ir-regolamenti applikabbli għal dipartiment tal-gvern, li naturalment huma r-regolamenti finanzjarji. Meta inti għandek istituzzjonijiet oħrajn li jiddependu mill-ministeru ta’ l-affarijiet barranin, jiena nkun ukoll responsabbli minnhom. Per eżempju, semmejna l-VOM u kien hemm u għad hemm ukoll il-Mediterrean Academy for Diplomatic Studies, li wkoll għandha relazzjoni mal-ministeru. Naturalment dawn l-enti imbagħad ikunu marbutin bir-regolamenti individwali tagħhom. Allura, bħala segretarju permanenti, fejn għandu x’jaqsam ma’ tħaddim tal-flus li jiġu mgħoddija lil dik l-ente, isegwu r-regolamenti li huma applikabbli għal dik l-ente. 

  THE CHAIRMAN: Ħalli nkun ċar. Jiġifieri inti qed tgħaddi flus pubbliċi lil din l-ente. Qatt indagajt jekk din l-ente għandhiex xi kriterji li hi marbuta magħhom u li ssegwi fit-tħaddim tagħhom?  Qed ngħid dan għax anke bħala kumitat, aħna jinteressana kif qed jitħaddmu l-flus. Dan hu l-iskrutinju li jrid jagħmel bħala public accounts committee, jiġifieri li jara kif jintnefqu flus il-poplu u li jkun ittieħed value for money. Issa inti bħala permanent secretary li għandek din il-funzjoni, qatt ma staqsejt lill-VOM kif qed jonfqu l-flus tagħhom? Per eżempju, f’każ minnhom ntnefqu Lm61,000 f’għamara, imbagħad ħafna minnha nbiegħet għal Lm300. Każ bħal dan, fejn Lm60,000 f’għamara jiġu disposed of u r-rikavat ikun Lm300, ma jiġbidlekx l-attenzjoni kif f’daqqa waħda hemm devaluation ta’ dan it-tip?  Kieku kissruha biċċiet u biegħuha njam għall-fireplaces naħseb li kienu jdaħħlu iżjed tagħha, aħseb u ara għamara li tista’ tirrimpjazzaha f’uffiċċju ieħor! Fil-mansjoni tiegħek,  qatt għamilt dawn it-tip ta’ enquiries.

  IS-SUR GAETAN NAUDI: Le, mistoqsija ta’ dan it-tip jiena m’għamiltx. Jien naġixxi dejjem jekk kemm-il darba jkolli rapport li hemm xi ħaġa li m’hijiex qiegħda f’lokha. 

  THE CHAIRMAN: U qatt ma kellek rapport ta’ dan it-tip?

  IS-SUR GAETAN NAUDI: Le, rapport ta’ dan it-tip qatt ma kelli. 

  THE CHAIRMAN: Qatt indagajt jekk il-bord ta’ kunsilliera kienx ta instructions lill-VOM jew lil min qed imexxih biex il-proċeduri tal-gvern ikunu invarjabbilment segwiti. Jiġifieri biex niftehmu, inti għandek il-bord ta’ kunsilliera u dan il-bord jagħti l-instructions - inti semmejt li jkollhom ir-regolamenti tagħhom.  Taf jekk dan il-bord qattx ta xi instructions, kemm verbali jew miktubin, li jkunu b’xi mod recorded, lill-VOM biex isegwi l-proċeduri tal-gvern fl-amministrazzjoni finanzjarja u l-ġestjoni ta’ l-operat?

  IS-SUR GAETAN NAUDI: Ma staqsejtx jiena, pero` f’okkażjoni minnhom kont informat minn membru tal-bord tal-kunsilliera li kienu qalu lis-Sur Muscat li għandu jsegwi ċerti regolamenti.

  THE CHAIRMAN:  Ir-regolamenti finanzjarji tal-gvern?

  IS-SUR GAETAN NAUDI:  Ir-regolamenti finanzjarji tal-gvern u anke regolamenti oħrajn fejn si tratta reklutaġġ. 

  THE CHAIRMAN: Mela ħalli nikkonstataw pass pass. Mela inti qed tgħid li membru tal-bord li kien jiddetermina l-policy u l-linji gwida tal-ġestjoni tal-VOM kien qal ....

  ONOR. TONIO FENECH: Point of clarification, Mr Chairman. Mhux membru tal-bord jiddetermina kif issir il-ġestjoni, imma l-bord li huwa kompost minn erbgħa u allura almenu jridu jkunu tlieta biex jiddeterminaw kif titmexxa ġestjoni. Fil-loġika tiegħi hekk isiru l-affarijiet. Imbagħad nistaqsuha lill-membri tal-bord din id-domanda, imma jekk kien wieħed ma nistgħux ngħidu li dak fisser li issa kellu jibda jimxi skond il-financial regulations tal-gvern. 

Qed ngħid dan biex niċċaraw id-domanda ħalli la nħawdu lin-nies u lanqas lill-ġurnalisti, għax il-ġurnalisti fir-rapporti tagħhom jaqbdu biċċiet u mhux dejjem naħseb qed inkunu ċari biżżejjed biex jifhmu x’qed jingħad. 

  THE CHAIRMAN: Grazzi. Qed nipprova nkun ċar. Mela inti, Sur Naudi, tikkonferma li membru tal-bord kien ġibed l-attenzjoni lis-Sur Muscat biex jimxi skond ir-regolamenti. Inti, fl-opinjoni tiegħek, bħala permanent secretary tal-ministeru ta’ l-affarijiet barranin, tħoss li allura dik l-instruction kellha tiġi segwita u allura fuq dik l-informazzjoni ħadt l-impressjoni li dawn kienu qed jiġu segwiti?

  IS-SUR GAETAN NAUDI: Jiena rċevejt l-informazzjoni li ...

  THE CHAIRMAN: Meta tgħid “rċevejt l-informazzjoni”,  tista’ tgħid min kien il-membru tal-bord li qallek li kienet inġibdet l-attenzjoni tas-Sur Muscat biex jimxi mar-regolamenti.

  IS-SUR GAETAN NAUDI: Jiena nista’ nkun ċar. Iż-żewġ membri tal-bord tal-kunsilliera kienu s-Sur Zarb u s-Sur Spiteri. Lis-Sur Spiteri mhux żgur kellimtu darbtejn kemm domt segretarju permanenti, pero` mas-Sur Zarb kont nitkellem ta’ spiss. 
F’okkażjoni minnhom is-Sur Zarb qalli li lis-Sur Muscat kien qallu sabiex isegwi dejjem ir-regolamenti tal-gvern fejn si tratta ta’ finanzi u reklutaġġ.  Tant hu hekk li meta l-bieraħ ikkwotajt il-każ ta’ reklutaġġ ta’ persuna, wara sirt naf li l-bord kien qal lis-Sur Muscat li lil dik il-persuna ma kienx daħħalha bil-mod ta’ kif qalulu biex jagħmel.  Għaldaqstant qalulu sabiex jerġa’ jagħmel l-affarijiet sewwa, kif fil-fatt ġara,  imbagħad il-bord qallu li kollox sew.  Jiġifieri kont naf b’mod storiku.

  THE CHAIRMAN: Ħalli nagħlaq dan l-argument.  Mela amministrattivament - ħa nidħol amministattivament, għaliex il-legal issues inħalluhom għall-avukati - għalkemm fil-kostituzzjoni tagħha l-VOM ma kellhiex r-regoli li trid issegwi, inti bħala permanent secretary u allura għandek ir-responsabilita`, kellek l-impressjoni li dawn kellhom istruzzjonijiet biex jimxu mar-regoli finanzjari tal-gvern. Inkun korrett jew skorrett jekk nikkonkludi u ngħid li l-impressjoni tiegħek kienet li l-instructions li kellhom dawn kienu li jimxu skond ir-regoli finanzjarji tal-gvern?

  IS-SUR GAETAN NAUDI:  Jiena kont informat li membru tal-bord qal lis-Sur Muscat biex jimxi skond dawn ir-regolamenti. Issa jekk dik kenitx direttiva miktuba jew inkella kienx qed isegwiha … (Interruzzjonijiet)

  THE CHAIRMAN:  Jekk kenitx direttiva tal-bord jgħidulna l-membri tal-bord.

  ONOR. TONIO FENECH: Imma inti, Sur Naudi, speċifikament inti tajt istruzzjonijiet lill-membri tal-bord tan-naħa tal-gvern li kellhom jinsistu li l-bord kellu jgħaddi riżoluzzjoni biex jibdew jiġu osservati l-proċeduri finanzjarji tal-gvern Malti?

  IS-SUR GAETAN NAUDI:  Le, jiena qatt ma tajt istruzzjonijiet u qatt ma ndħalt fil-ġestjoni ta’ l-istazzjon.  Dak kien il-kompitu tal-bord tal-kunsilliera.

  ONOR. TONIO FENECH:  Jiġifieri, fl-opinjoni tiegħek, jekk ittieħdet xi deċiżjoni, ma kenitx xi deċiżjoni biex jimxu mar-regoli tal-gvern għal skopijiet ta’ fini ta’ liġi imma jekk ikunu ddeċidew li dawk ikunu standard practice li għandhom jaraw huma bħala organizzazzjoni. 

  IS-SUR GAETAN NAUDI:  Eżattament.

  THE CHAIRMAN:  L-Onor. Helena Dalli.

  ONOR. HELENA DALLI:  Jekk fhimtek sewwa, Sur Naudi, inti kont issegwi wkoll kif isir ir-reklutaġġ?  

  IS-SUR GAETAN NAUDI:  Le, ma kontx insegwi kif isir ir-reklutaġġ għaliex ir-reklutaġġ ukoll kien il-kompitu tal-bord tal-kunsilliera.  Li għedt huwa li kont informat li fejn għandu x’jaqsam ma’ infiq ta’ flus u fejn għandu x’jaqsam ma’ reklutaġġ, is-Sur Zarb kien qalli li kienu qalu lis-Sur Muscat li għandu jsegwi ċerti regolamenti li huma applikabbli għall-gvern.  Effettivament wara, l-istess Sur Zarb kien qalli li kien hemm każ fejn ir-reklutaġġ ma kienx sar kif xtaq il-bord u għaldaqstant il-bord kien qal lis-Sur Muscat biex ireġġa’ kollox lura u jagħmel l-affarijiet kif suppost, kif fil-fatt sar imbagħad il-bord qabel ma’ dak ir-reklutaġġ partikolari. Jiena kont insegwi meta kont inkun informat x’ġara u ma ġarax.

  ONOR. LEO BRINCAT: Jiena għandi erba’ mistoqsijiet għas-Sur Naudi.  

Fir-rapport ta’ l-awditur ġenerali jingħad li l-bord tal-VOM ma kellhomx guidelines ċari dwar id-drittijiet u l-obbligi tagħhom.  Ma taħsibx li dan kien nuqqas serju min-naħa tiegħek bħala persuna li kont qed tokkupa l-ogħla kariga amministrattiva fil-foreign office?  

  IS-SUR GAETAN NAUDI:  Ma kellhomx guidelines...
 ONOR. LEO BRINCAT:  Dan mhux jien qed ngħidu. L-awditur ġenerali fil-konklużjonijiet tiegħu qal li mill-findings li għamel jidher li l-bord tal-VOM - jikkonfermali s-Sur Galea dak li qed ngħid - ma kellux guidelines ċari dwar id-drittijiet u l-obbligi tiegħu.  Jien qed nistaqsi jekk ultimately, irrispettivament mill-bord tal-kunsilliera tal-VOM, inti ma taħsibx li bħala l-ogħla uffiċjal amministrattiv fil-ministeru, kien nuqqas serju min-naħa tiegħek li ma tarax li din is-sitwazzjoni ma tibqax tipprevali?

  IS-SUR GAETAN NAUDI:  Rigward linji gwida partikolari li jimxi bihom l-istazzjon, kemm bħala director corporate services kif ukoll bħala permanent secretary, qatt ma kont il-bniedem li ninstiga sabiex joħorġu.  U dan qed ngħidu għaliex jiena, kemm domt f’dawk il-karigi, ma kellix okkażjonijiet fejn  nistaqsi jew inkella nara li hemm xi nuqqas fil-linji ta’ gwida.  Jiena nista’ ngħid li meta kien ikun hemm każ fejn individwu ... Per eżempju, kellna każ fejn żewġ impjegati għamlu talba lill-ombudsman. Kitibli l-ombudsman u qalli li kellu dik it-talba u talbni biex nagħmlu rapport.  Jiena bgħatt ir-rapport lis-Sur Muscat, is-Sur Muscat għamel ir-risposta tiegħu, għaddejniha lill-ombudsman u dan ta’ l-aħħar investiga u għalaq il-każ.  Jiġifieri jien, min-naħa tiegħi, bħala segretarju permanenti, qatt ma kont immur nara u nistaqsi x’inhuma l-linji gwida li kienu qegħdin jimxu bihom u ngħidilhom biex naraw jekk humiex korretti jew le u naraw jekk nistgħux intejbuhom, għaliex ma kienx ikolli l-okkażjoni li narahom sewwa ħalli nara jekk kienx hemm xi ħaġa ħażina. 

  ONOR. TONIO FENECH:  Sur Naudi, fil-perijodu li kont permanent secretary u anke director corporate services, min kienu l-ministri li ħdimt taħthom?

  IS-SUR GAETAN NAUDI: Meta kont director corporate services bħala ministru kien hemm il-Professur Guido de Marco - f’dik il-kariga għamilt sa l-1999  - imbagħad fl-aħħar xhur kien daħal il-Ministru Borg. Meta kont segretarju permanenti ħdimt taħt Dr. Joe Borg,  għal żmien qasir taħt l-Onor. John Dalli  u fl-aħħar taħt il-Ministru preżenti li huwa l-Onor. Michael Frendo.  

  ONOR. TONIO FENECH:  Jiġifieri inti, bħala director coporate services ma lħaqtx il-perijodu meta l-ministru kien l-Onor. George Vella?

  IS-SUR GAETAN NAUDI: Għandek raġun. Fil-perijodu meta kien ministru l-Onor. Goerge Vella jien kont id-director corporate services.

  ONOR. TONIO FENECH:  Dak iż-żmien, il-Ministru George Vella lilek jew lill-permanent secretary qatt takhom xi struzzjoni biex tagħmlu d-drafting ta’ xi guidelines għall-board members tal-VOM jew ta’ xi bordijiet oħrajn?

  IS-SUR GAETAN NAUDI:  Le, bħala director corporate services nista’ ngħid li qatt ma rċevejt istruzzjonijiet ta’ dan it-tip jew indikazzjonijiet sabiex nipprepara din l-informazzjoni.

  ONOR. TONIO FENECH:  Jiġifieri inti tikkonstata li kienet qisha n-norma taħt diversi gvernijiet li board members ma jingħatawx guidelines. Issa m’iniex qed ngħid li huwa tajjeb jew ħażin, imma li l-prassi ma kentix li jkun hemm xi guidelines speċifiċi li jingħatawlhom. 

  IS-SUR GAETAN NAUDI:  Fil-każ tal-VOM nista’ ngħid li qatt bħala director corporate services fi żmien il-Ministru George Vella ma rċevejt dawn it-tip ta’ istruzzjonijiet.  Naturalment fil-każ ta’ dipartimenti oħrajn irċevejt istruzzjonjiet.  Per eżempju, jiena kont involut fid-drafting ta’ regolamenti u kondizzjonijiet applikabbli għall-ambaxxati.

  ONOR. HELENA DALLI:  Mr Chairman, hawn rappreżentant mill-Uffiċċju tal-Prim Ministru?

  THE CHAIRMAN:  Iva, hawn rappreżentant mill-Uffiċċju tal-Prim Ministru u nitolbu jersaq magħna madwar il-mejda.  

  ONOR. HELENA DALLI:  Tista’ tgħidilna jekk jogħġbok x’inhu r-rwol ta’ segretarju permanenti?

  IS-SUR ALBERT CASSAR (Assistant Director fl-Uffiċċju tal-Prim Ministru):  Jiena qiegħed hawn aktar bħala osservatur milli bħala  rappreżentant ta’ l-Uffiċċju tal-Prim Ministru.

  THE CHAIRMAN:  Sur Cassar, kulmin nibagħtu għalih hawnhekk ma jkunx osservatur imma jkun soġġett li jrid jagħti r-risposti.  L-osservaturi fiċ-ċinema jkunu!  Meta tidhru quddiem il-Kumitat tiġu bħala rappreżentanti tal-ministeri biex ovvjament tirrispondu għall-mistoqsijiet li jsirulkom.

  ONOR. HELENA DALLI:  Sur Cassar, m’għamiltlekx mistoqsija diffiċli.
  IS-SUR ALBERT CASSAR: Tista’, jekk jogħġbok, tirrepetiha? 

  ONOR. HELENA DALLI: Tista' tgħidilna x’inhuma r-responsabbiltajiet ta’ segretarju permanenti?

  IS-SUR ALBERT CASSAR:  Jiddispjaċini, ma nafx inwieġbek.  

  ONOR. HELENA DALLI:   Naħseb li fil-kariga tiegħek kapaċi tirrispondi għal din id-domanda!
  THE CHAIRMAN: Is-segretarja qed tikkonferma li bagħtet ittra bil-miktub biex l-Uffiċċju tal-Prim Ministru jibagħtu rappreżentant għal dan il-Kumitat.  

  ONOR. JASON AZZOPARDI:  Fuq punt ta' kjarifika, mingħajr ma nidħol fil-mertu jekk jistax jirrisondi jew le s-sinjur, ir-risposta għad-domanda ta’ l-Onor. Dalli hija sempliċi ħafna, qiegħda fil-Kostituzzjoni.  Jekk dan il-Kumitat irid ikun jaf x'inhu r-rwol ta’ segretarju permanenti, jista’ jirriferi għall-Kostituzzjoni.  

  ONOR. HELENA DALLI:  U inti taħseb li jiena ma nafx?! (Interruzzjonijiet)

  ONOR. JASON AZZOPARDI: Mela jekk taf, x’inhu l-iskop li tagħmel domanda? (Interruzzjonijiet)

  ONOR. HELENA DALLI:  U ejja, anzi avukat int!

  THE CHAIRMAN: Jekk jogħġobkom, ma nagħmlux cross-debate. Jiena naħseb li l-mistoqsija kienet jekk ir-rappreżentant ta’ l-OPM jistax jiddefinixxi u jispjega x’inhuma r-responsabbiltajiet tal-permanent secretaries f'kull ministeru,  x’responsabbilta` għandhom, xi jridu jissorveljaw u ma jissorveljawx, mhux neċessarjament il-preżenza tiegħu legali imma anke r-responsabbilta` bħala l-kap tal-ministeru. (Interruzzjonijiet)  Il-Kumitat, bħalma jagħmel is-soltu, bagħat jgħid lill-OPM biex jibgħat rappreżentant u jekk is-Sur Cassar li hawn preżenti hawnhekk ma jistax jispjega, nitlob lis-segretarja sabiex tibgħat tinforma lill-Uffiċċju tal-Prim Ministru u tgħidlu jibgħat persuna li tkun tista’ tirrispondi.   

Aktar mistoqsijiet?  L-Onor. Arrigo.

  ONOR. ROBERT ARRIGO: Sur Naudi, inti għedtilna li fl-1997 kont taħdem fil-ministeru ta’ l-affarijiet barranin. Taħt liema ministru kont isservi?

  IS-SUR GAETAN NAUDI: Fl-1997 kont director corporate services taħt il-Ministru George Vella.

  ONOR. ROBERT ARRIGO: Dawn il-management accounts li ġejna mgħarrfa bihom illum u li m’għandhom l-ebda firma u l-ebda isem, qatt ġejt mgħoddi xi kopja tagħhom?

  IS-SUR GAETAN NAUDI: M'għandix l-impressjoni li qatt rajt ġo xi files tal-ministeru management accounts ta’ din is-sena partikolari u lanqas del resto ta' xi snin oħrajn.  

  ONOR. TONIO FENECH:  Jiġifieri inti qed tgħid li ttieħdet deċiżjoni politika fuq livell diplomatiku li l-livell ta’ kontribuzzjoni nbidel u l-ministru tiegħek qatt ma qallek li issa li nbidlet il-kompożizzjoni tal-kontribuzzjoni, għandek tinforma lill-VOM li issa jista’ jkun li taħt wieħed mill-constitutional articles dawn issa ġew public officers u jridu josservaw ir-regolamenti?  Il-Ministru ma qallekx biex din it-tip ta’ istruzzjoni?

  IS-SUR GAETAN NAUDI:  Jiena nista' ngħid li bħala director corporate services li dak iż-żmien ukoll kont responsabbli li ngħaddi t-tranches lill-VOM, l-ewwelnett is-somma li kienet ivvotata baqgħet dejjem Lm160,000 jew Lm180,000, skond il-każ, u t-tieni, ħadd qatt ma qalli li dik il-Lm180,000 mit-tali ġurnata is equal to 51% of the old contribution. Jiġifieri mingħand il-Libjani għandna d-dritt ... 

  THE CHAIRMAN: Ħu paċenzja. Jekk tħares lejn l-accounts issib kemm kienet il-contribution of the government of Malta  u dik tal-Gvern Libjan. Veru  varjazzjoni żgħira hemm, imma l-contribution tal-gvern ta' Malta u l-contribution tal-Libja m’humiex indaqs. Issa jekk rajtx dan id-dokument jew inkella ħarbitlek hija kwestjoni oħra.  Rigward firem u ismijiet nistgħu nistaqsu min kien l-accountant li għamel dan id-dokument, imma dan id-dokument, fil-contributions u f'dak li huwa stated f'dawn l-accounts, juri li l-gvern ta' Malta ħallas ftit iktar - li tiġi 51% - milli ħallas il-gvern Libjan. Jiġifieri din turi li kien hemm kontribuzzjoni maġġoritarja, apparti l-fatt li fl-1997 il-VOM kien qed jopera b’surplus.  Jekk trid tarahom, arahom.  

  ONOR. TONIO FENECH:  Il-punt li qed jipprova jitqajjem min-naħa ta' dan il-Kumitat hi li ttieħdet deċiżjoni li ... Jiena ma naqbilx li nbidlet il-kompożizzjoni imma hawn min f'dan il-Kumitat uża din biex qal li nbidlet il-kompożizzjoni u allura l-Kostituzzjoni ġiet tapplika. Jiena ma naqbilx ma’ dik it-teżi, imma jekk dik it-teżi hija valida, il-ministru responsabbli li jara li dawk l-istruzzjonijiet li kienu ħarġu biex jiġu konstatati kellu jkun il-Ministru George Vella meta din il-bidla effettivament saret.  Issa jien qed nistaqsi lis-Sur Naudi jekk il-Ministru George Vella jew is-segretarju permanenti ta’ dak iż-żmien kienx tah istruzzjoni f'dan is-sens. M’iniex qed nistaqsi jekk is-Sur Naudi indunax bl-accounts, għax id-deċiżjoni politika li tinbidel il-kompożizzjoni ma naħsibx li ħadha hu.  

  IS-SUR GAETAN NAUDI: Hekk hu. La l-ministru u lanqas is-segretarju permanenti ta’ dak iż-żmien ma tawni indikazzjonijiet jew istruzzjonijiet biex inbiddel u lanqas qatt inforwmani li minn ċerta data 'l quddiem il-persentaġġ li huwa dovut mingħand il-gvern Malti huwa differenti.  

  THE CHAIRMAN:  Effettivament kien tħallas iktar u inti approvajthom dawk it-tranches mhux jiena.  

  IS-SUR GAETAN NAUDI: Le, jiena ma ħallastx iżjed.  Kull tranche li kienet tintalab mingħandi kont ngħaddiha skond il-proċess li tkellimna fuqu l-bieraħ. (Interruzzjonijiet)

  THE CHAIRMAN:  L-Onor. Arrigo.

  ONOR. ROBERT ARRIGO:  Xtaqt nagħmel mistoqsija lill-awditur. Inti kont rajthom qabel il-management accounts li ġew żvelati llum fil-kumitat?  Jekk kont rajthom, allura għalfejn ma ġewx annessi mar-rapport ta’ l-investigazzjoni u għalfejn il-parir legali li inti tlabt ma kienx jinkludi dan il-punt ukoll?

  IS-SUR JOSEPH G. GALEA (Awditur Ġenerali):  Mr Chairman, hawnhekk nixtieq nirriferi għal dak li ntqal aktar kmieni, fejn irrid napprezza l-intervent tiegħek fuq ir-rimarka li għaddiet ta' leakage u nagħti garanzija li l-uffiċċju tiegħi huwa sod biżżejjed li dawn l-affarijiet ma jistgħux jiġru. 

Nixtieq niġbed l-attenzjoni wkoll li l-accounts li qed isemmi l-Onor. Arrigo u l-accounts li semma l-Onor. Brincat ma kenux taħt il-kompitu u l-kompetenza ta’ dan l-eżami.  Aħna li rajna huma dawk is-snin biss li poġġejna.  Jiġifieri lanqas bħala dokumenti ma kienu f'idejna.

  THE CHAIRMAN:  L-Onor. Brincat.

  ONOR. LEO BRINCAT: Sur Naudi, fir-rapport li kontu għamiltu inti u s-Sur Mifsud jingħad li minkejja li kienet saret allegazzjoni ta’ tberbiq ta’ flus, kollox, fil-fehma tagħkom, kien awditjat tajjeb u muri fil-kotba ta’ l-istazzjon u skond intom, qatt ma kien hemm lok għal tħassib. Anzi, at one stage, għamiltu l-konklużjoni, li fil-fehma tiegħi personali kienet waħda gratuwita, fejn minkejja li intom irrimarkajtu li fix-xiri ta' oġġetti u materjal u servizzi min-naħa tal-managing director kellu jkun hemm talba għall-kwotazzjonijiet, tant ħriġtu għonqkom għalih li kontu apoloġetiċi biżżejjed li attribwejtu dan għaż-żelu u għall-ħeġġa tas-Sur Richard Muscat biex ifittex ilesti t-trasferiment ta’ l-istazzjon minn post għall-ieħor.

Issa l-mistoqsija tiegħi hija din: Inti, meta għamilt l-istatement, flimkien mas-Sur Mifsud fejn għedt li ma kien hemm l-ebda lok għal tħassib dwar l-operat ta' l-istazzjon, fid-dawl tal-findings ta' l-awditur ġenerali li fil-fatt kien hemm nuqqasijiet u kien hemm saħansitra malpractices min-naħa tal-managing director, lest li tkompli terfa’ din ir-responsabbilta`?  U din id-domanda qed nagħmililek l-aktar fid-dawl tal-fatt anke ta` l-inventarju.  Tgħidli: X’għandu x'jaqsam l-inventarju?  Iva, għandu x'jaqsam.  

Fir-rapport li għamiltu, intom għedtu li kien hemm inventarju, jiġifieri ssodisfajtu ruħkom li kien hemm u li kien disponibbli għall-verifika. Nixtieq inkun naf l-ewwelnett jekk intom meta għedtu dan qgħadtux biss fuq id-dikjarazzjoni tas-Sur Muscat u tal-part-time accountants jew jekk ivverifikajtux intom stess.  U dan qed nistaqsih aktar u aktar fid-dawl ta' dak li żvela l-awditur ġenerali meta qal li inventarju ma kienx hemm, imma kellhom jagħmluh min-naħa ta’ l-audit office stess u sabu ħafna items neqsin u anke meta qal li lanqas biss kien hemm a fixed assets register.

  IS-SUR  GAETAN NAUDI:  Jiena nista’ nitkellem fuq ir-rapport li ħejjejna s-Sur Mifsud u jien. Kif għedt il-bieraħ, dak ir-rapport kien ibbażat fuq l-intervisti li aħna għamilna lil erba’ min-nies li aħna konna bgħatna għalihom u fih aħna elenkajna l-istatements li tawna.  Wara li aħna smajna mingħand l-accountant li hu qatt ma nnota jew kien jaf li kienet qed issir xi irregolarita`, staqsejnih jekk kemm-il darba l-inventarji humiex ikkompilati u hu qalilna li huma kkompilati u li kull darba li jkun hemm bżonn jiġu l-awdituri biex jarawhom, hu kien jagħtihomlhom.  L-awdituri jikkonfermaw li ma kienx hemm lok li jqanqlu jew inkella joriġinaw a management letter.  Nerġa’ ngħid li s-Sur Muscat stess qalilna li hu kien jikkonsulta ruħu man-naħa Maltija tal-bord u min-naħa tiegħi, jien qatt ma kelli rapporti li hemm xi ħaġa li m’hijiex qed issir sewwa fil-VOM u għaldaqstant ikolli nidħol biex ninvestiga.  

Fid-dawl ta’ dan kollu, il-konklużjonijiet li qed jirriferi għalihom l-Onor. Brincat huma bbażati fuq dak li ntqal lilna. Jiġifieri aħna m’għedniex li mhux qed nemmnu dak li ntqalilna, jew inkella li għandna xi suspetti u mmorru u naraw first-hand. Meta ħareġ ir-rapport ta’ l-awditur, jien għamilt statement – liema statement tqassam lill-Membri ta’ dan il-Kumitat dalgħodu – fejn għedt li diversi affarijiet milli tqanqlu mill-awditur fir-rapport tiegħu sirt naf bihom għall-ewwel darba minn hemmhekk u għaldaqstant jiena ma nistax nirrispondi dwar affarijiet li ma kontx aware li kienu saru.

  ONOR. LEO BRINCAT:  Ma taħsibx imma li dan jeħodna lura għall-ewwel mistoqsija li għamiltlek, li inti bħala l-ogħla uffiċjal tal-ministeru ma kellekx kontroll effettiv tal-ministeru li kont responsabbli għalih?  

  IS-SUR GAETAN NAUDI:  Kontroll effettiv tal-ministeru kollu?  

  ONOR. LEO BRINCAT:  Inti bħala permanent secretary, ikkorreġini jekk jiena żbaljat, kont l-ogħla uffiċjal amministrattiv fil-ministeru. Issa f’enti, korporazzjonijiet, organizzazzjonijiet jew fondazzjonijiet, call them what you like, li kienu jaqgħu taħt ir-responsabbilta` tal-ministeru, kien hemm ċerti nuqqasijiet li issa ġew ikkonfermati.  Ma jfissirx li dawn saru l-bieraħ, raw id-dawl il-bieraħ.  Jiena qed ngħid li billi jidher li dawn in-nuqqasijiet kienu an ongoing practice fiż-żmien li kien hemm is-Sur Richard Muscat, b’liema dritt inti, li inti stess għedt li ma kellekx il-ħin biex tinvestiga fid-dettall, għax inti ma kontx qed tagħmel a fully-fledged audit kif għamel l-awditur ġenerali, ażżardajt toħroġ għonqok daqshekk iż-żejjed, fil-fehma tiegħi, għas-Sur Richard Muscat, li taqbad u tgħid - għandi hawnhekk il-kliem tiegħek stess fejn qed tgħid illi “l-bord jidhirlu li setgħet tingħata iktar importanza lir-regolamenti li jorbtu lis-servizz ċivili” - li dan jekk naqas, naqas sforz iż-żelu u l-ħeġġa tiegħu biex ifittex ilesti t-trasferiment ta’ l-istazzjon minn post għall-ieħor? 

Jiena jidhirli li inti kont fir-responsabbilta` li, anke jekk sa dakinhar ma nxtegħlitlekx il-bozza l-ħamra, wara li nxtegħlitlek il-bozza l-ħamra, fid-dawl tal-fatt li l-kunsilliera stess kienu qed iħossu li r-regolamenti ma kenux qed jiġu osservati kif suppost, inti jmissek, se mai mhux ħriġt apoloġija għas-Sur Muscat, imma imissek minn rajk inizjajt investigazzjoni aktar profonda, kieku kont serju.

  IS-SUR GAETAN NAUDI:  Jiena  l-ewwelnett irrid nikkonferma dak li għedt il-bieraħ, li aħna ma kellna l-ebda dispożizzjoni minn qabel u lanqas kellna struzzjonijiet biex niskolpaw lil xi ħadd meta finalment inlestu r-rapport tagħna. Jiena ma kontx immur personalment il-VOM - jekk mort darbtejn mort ħafna - imma kien hemm bord tal-kunsilliera li kien fdat bil-ġestjoni ta’ l-istazzjon.  Il-bord tal-kunsilliera pero` kien ħatar tnejn min-nies, il-managing director u d-deputy managing director, sabiex jamministraw lill-istazzjon.  Id-dipartimenti li jaqgħu taħti bħala ministeru kollha kellhom min imexxihom u meta kien ikun hemm każ fejn l-affarijiet ma kenux ikunu mexjin sewwa u kien ikolli rapport dwar dan, jiena kont nieħu l-passi.

Fir-rapport tagħna aħna għedna li kien ikun aħjar kieku s-Sur Muscat mexa fuq dak li qallu l-bord, pero` lilna qalilna li hu kien iġib kwotazzjonijiet imma kultant ma kienx ikollu ċ-ċans għaliex ried jitlaq malajr. U jiena ma kellix rapporti la fil-bidu, la waqt u lanqas wara ċ-ċaqliqa, għaliex il-parti kbira ta’ l-ispejjeż saru, milli nista’ nifhem jiena, waqt iċ-ċaqliqa mill-Furjana għal Birkirkara.  Jiena kont qrajt li l-bord kien feraħ lis-Sur Muscat wara ċ-ċaqliqa talli l-affarijiet għamilhom kif suppost, mhux dwar jekk mexiex skond ir-regolamenti tal-gvern, imma dwar il-fatt li hu kellu jagħmel dan iċ-ċaqli
q fi żmien qasir b’ħafna pressjoni min-naħa tal-MEPA biex jidħlu huma.  Hu qalilna li kultant kien iġib ċerti quotations u kultant ma setax jew inkella ma kienx indikat.  Jiġifieri aħna bl-ebda mod ma ppruvajna napoloġizzaw għall-azzjoni tas-Sur Muscat.  

  ONOR. LEO BRINCAT: Jibqa’ l-fatt li l-awditur - issa m’iniex se nidħol fil-kwestjoni tal-financial regulations - għamilha ċara li l-managing director kompla jagħmel ir-refurbishing ta’ l-istazzjon u jespandi l-attivitajiet tiegħu on the understanding li l-fondi mill-parti l-oħra kienu xi darba se jitfaċċaw, li fil-fatt sal-lum ovvjament ma tfaċċawx.  Inti tħoss li ma kellekx tiġi alerted għall-fatt li kien qed isir dan, speċjalment meta l-VOM, skond l-awditur, kien qed jidħol f’”substantial commitments which could not be sustained from the funds that were allocated by the Maltese party”?

  IS-SUR GAETAN NAUDI: Li l-flus min-naħa Libjana ma kenux qegħdin jidħlu għand il-VOM sirt nafu fl-2003.  Meta jiena indagajt ħalli nara għaliex il-flus …

  ONOR. LEO BRINCAT:  Ħames snin wara li waqqfu milli jiġu sirt taf inti?!  L-aħħar pagament fl-1997 kien sar.
  IS-SUR GAETAN NAUDI:  L-aħħar pagament sar fl-2002.  (Interruzzjonijet) Il-fatt li l-parti Libjana ma kenitx qed tibgħat kull sena l-kontribuzzjoni tagħha, jiena ma kontx informat bih, pero` meta meta f’Ġunju ta’ l-2003 s-Sur Muscat qalli li peress li l-istazzjon ilu sitt snin jopera mingħajr il-kontribuzzjoni min-naħa Libjana issa wasalna fl-aħħar tal-barrel u allura għandna problemi finanzjarji, jiena staqsejt għaliex ma ġejtx alerted qabel għal dan l-istat ta’ fatt, hu qalli li l-membri tal-bord u hu stess personalment kienu ilhom jagħmlu pressjoni u tkellmu anke mal-kunsillier Ali Mohammed Nagem, li kien anke l-ambaxxatur Libjan u dawn il-flejjes kienu għadhom ma waslux.  
Meta ndagajt iżjed jien sibt li l-flus qatt ma ġew regolarment kull sena bħalma konna nħallsu aħna; ġieli tħallsu l-arretrati kollha, ġieli tħallsu parti minnhom, u darba minnhom anke ħallsu bil-quddiem – u sa dak l-istadju, is-Sur Muscat kien baqa’ jopera bl-isperanza li dawn il-flus jidħlu u ma qatax qalbu.  Fil-fatt dawn il-flus għadna qed nistennewhom sal-lum.  

  ONOR. LEO BRINCAT: Jibqa’ l-fatt li kien hemm rapporti fil-media - ma nafx jekk humiex korretti jew le, jista’ jkun li huma żbaljati, nixtieq li tikkonfermali inti min-naħa tiegħek - li ma ġewx miċħudin, li lis-Sur Richard Muscat ġeddidtulu l-kuntratt bħala managing director ta’ l-istazzjon xi ftit xhur qabel ma għalaq. Veru dan? 
  IS-SUR GAETAN NAUDI: Nista’ nikkonferma għaliex kont jiena, mhux li ġeddednielu ...  In June 2003 il-kuntratt tas-Sur Muscat kien għalaq, pero` l-istazzjon kien għadu qed jopera.  

  ONOR. LEO BRINCAT:  Imma the writing was on the wall  u kien diġa` evidenti li l-istazzjon kien miexi lejn l-għeluq tiegħu, għaliex il-Ministru Shalgam kien diġa` nforma lill-Ministru Borg ċar u tond, mhux fuq il-kwestjoni tal-pagament biss, li l-Libja ma kenitx għadha interessata tkompli b’dan il-venture.
  IS-SUR GAETAN NAUDI: Pero` bir-rispett kollu, min-noti li jiena rajt  kien fl-24 ta' Ottubru, 2003 li l-Ministru Shalgam informa lill-Ministru Borg li effettivament xtaq li b'xi mod jew jiġi modernizzat jew inkella tinbidillu l-istruttura tiegħu. 

  ONOR. LEO BRINCAT:  Jiġifieri inti qed tgħid li qabel dak iż-żmien inti kont reassured li l-istazzjon kien se jibqa’ għaddej as an ongoing enterprise, qisu xejn  m'hu xejn, minkejja li l-fondi kienu ilhom ma jitħallsu mill-1997?

  IS-SUR GAETAN NAUDI:  Le, aħna konna għadna qegħdin ninsistu man-naħa Libjana sabiex iħallsu l-flus li kellhom jagħtu.

  ONOR. LEO BRINCAT:  Jiddispjaċini, m’intix qed tirrispondi d-domanda tiegħi. Id-domanda tiegħi m’hijiex jekk kellkomx assigurazzjoni min-naħa Libjana jekk il-flus kienux se jitħallsu. Dak jidher li kien hemm sforzi anke min-naħa ta’ Ali Nagem biex, jekk mhux il-flus kollha, imma parti minnhom jinġabru. Qatt ingħatajtu assigurazzjoni kategorika min-naħa Libjana meta l-flus kienu se jitħallsu?

  IS-SUR GAETAN NAUDI:  Le, qatt ma ngħatajna assigurazzjoni kategorika.

  ONOR. TONIO FENECH:  Pero` qatt qalulkom li m’humiex se jħallsuhom?

  IS-SUR GAETAN NAUDI: Le, qatt ma qalulna li m’humiex se jħallsuhom.

  ONOR. TONIO FENECH:  U dawn kienu ovvjament l-ammonti dovuti b’kuntratt internazzjonali bejn żewġ gvernijiet.  

  IS-SUR GAETAN NAUDI:  Ftehim internazzjonali;  kważi Lm1 miljun.

  THE CHAIRMAN:  Niġu iktar to the point.  Sur  Naudi, kekk fhimtek sew, waqt li kont qed tirrispondi lill-Onor. Brincat, għedt li l-bord kien feraħ lis-Sur Muscat għax ġarr minn post għall-ieħor. Dwar dan forsi nistieden lill-membru tal-bord ikun iktar speċifiku u jispjegah. Pero` meta għandek ċirkostanzi fejn, fost oħrajn, kien hemm kuntratt ta’ outsourcing ta’ xogħol ta' Lm11,600 fis-sena li ngħata għall-tliet snin fl-14 ta' Settembru, 2001 iżda li wara tmien xhur ġie terminat - apparentement ġie terminat unilateralment - u l-istess kuntratt bl-istess dettall u bl-istess commitment ingħata mbagħad b’Lm36,000 fis-sena, tliet darbiet jew iktar fis-sena, din hija waħda mill-affarijiet li ġraw fl-istess mument li l-gvern kien qed jgħaddi dawn it-tranches ta’ flus.  

It-tieni waħda li dwarha nixtieq inkun naf jekk kontx taf x’kien għaddej hija li matul il-perijodu ta’ l-enquiry ta' l-awditur intnefqu b'madwar Lm400,000 f'dawk li huma fixed assets, inkluż l-għamara, l-air-conditioning u l-affarijiet oħra.  Tista’ tgħidilna fl-aħħar tat-tielet sena kemm kien baqa’ minn dawk l-assets?  Qed nistaqsi dan għax iktar 'il quddiem fir-rapport ta’ l-awditur, hemm imniżżel li office furniture and fittings kien hemm b’madwar Lm85,000 bħala valur, li ovvjament imbagħad ġew depreciated.  Pero` imbagħad iktar 'il quddiem fl-istess rapport jgħidu li din l-għamara, jew parti sostanzjali minnha, inbiegħet jew ġiet donated u l-valur realizzat minn dan il-bejgħ kien ta’ Lm300.  Allura l-mistoqsija tiegħi hija din:  Għandna inventarju ta’ l-għamara li ġiet donated u se mai lil min ġiet donated, ħalli jkollna konferma ta’ x'inhuma l-items li ġew mogħtija, lil min ġew mogħtija u jekk verament irċevewhomx dawn? Għandna inventarju ta’ l-għamara li nbiegħet, lil min inbiegħet u x'kienu l-assets jew l-items il nbiegħu? Qed nistaqsi dan ħalli b’hekk wieħed ikun jista’ jasal biex jara l-valur ta' Lm300 x'kien jolqot mill-ammont ta’ għamara li effettivament inxtrat. 

Sur Naudi, b’xi mod inti kont taf b’dawn l-affarijiet?  Meta għamilt ir-rapport tiegħek, dawn l-affarijiet indagajthom?  Staqsejt iktar dwar kif ġraw jew ma ġrawx?  

  IS-SUR GAETAN NAUDI: L-ewwelnett iż-żewġ instances li qed tiċċita inti, Mr Chairman, effettivament meta konna għamilna r-rapport tagħna konna ndagajna dwarhom u semmejnihom. 

Dwar l-ewwel kuntratt ta’ dak is-service provider li kien jagħti servizz lill-VOM, li mbagħad wara numru ta' xhur kien effettivament inbidel il-kuntratt, aħna tkellimna kemm mas-Sur Muscat dwar dak il-kuntratt partikolari u anke mal-managing director tal-kumpannija. Lill-managing director tal-kumpannija tlabnieh - u fil-fatt tana u kienet annessa mar-rapport tagħna - lista ta’ l-obbligi li kellu biex jagħti s-servizzi lill-VOM. Fl-intervista li konna għamilna lill-managing director, dan kien qalilna li minħabba diversi responsabbiltajiet li kellu taħt dak il-kuntratt kien tenut li jagħti servizz round the clock, jiġifieri 24 siegħa.
  THE CHAIRMAN:  Jiġifieri bejn l-ewwel kuntratt u t-tieni kuntratt qed tgħid li kien hemm kompriż iktar servizzi li jridu jingħataw.  

  IS-SUR GAETAN NAUDI:  Le, aħna .... 

  THE CHAIRMAN:  Jew le jew iva. Jew l-ewwel kuntratt u t-tieni kuntratt is-services committed u contracted kienu l-istess, jew ma kenux l-istess. Ma jistax ikun le u iva.  Jew iva jew le.

  IS-SUR GAETAN NAUDI: Il-mistoqsija tagħna lill-managing director ma kenitx  daqstant x’kien hemm differenza bejn l-ewwel kuntratt u t-tieni wieħed. Aħna ma dħalniex f’dak il-mertu.

  THE CHAIRMAN:  Imma Sur Naudi, issa qed nitkellmu ma’ permanent secretary.  Għandek żewġ kuntratti li jagħtu l-istess commitments jew outsourcing ta' xogħol jew inkella servizzi li jridu jingħataw li skond l-awditur huma simili.  Dawn kienu l-istess jew ma kenux l-istess?  Issa inti qed tgħidli li dawn rajtuhom.  Issa meta wieħed jara li l-ewwel kuntratt huwa ta’ iktar minn Lm11,000 fis-sena u t-tieni huwa ta’ iktar minn Lm36,000 fis-sena għall-istess xogħol, bilfors li jistaqsi x’inhi d-differenza bejniethom.  

Hawnhekk m’aħniex qed nitkellmu fuq differenza ta’ Lm5 'l hemm u Lm5 'l hawn, imma qegħdin nitkellemu fuq differenza ta’ three times as much.  Għalhekk jien qed nistaqsik jekk is-services contracted fl-ewwel kuntratt u fit-tieni kuntratt kenux l-istess.  Inkella nistaqsi lill-awditur jekk il-kuntratti kenux simili, għax jiena rrid nara jekk dak li rajt inti u dak li ra l-awditur humiex l-istess affarijiet.   

  IS-SUR GAETAN NAUDI:  Jiena nista’ ngħid li jiena ma ċċekjajtx id-differenza bejn l-ewwel u t-tieni kuntratt.  Jiena illimitajt ruħi għat-tieni kuntratt biex nara jekk kienx hemm value for money għall-ammont kuntrattat.  

  THE CHAIRMAN: Jiġifieri inti jqabbdek il-ministru, hu min hu l-ministru -  fl-aħħar mill-aħħar il-ministru jrid joqgħod fuq in-nies ta’ taħtu - biex tagħmel investigazzjoni dwar l-operat tar-radju, ikun hemm tħassir ta’ kuntratt unilateralment u dan il-kuntratt, għall-istess xogħol, jagħmluhulu three times as much ta’ dak li kien qabel u inti bħala civil servant ma tħossx li għandek tikkompara ż-żewġ kuntratti biex tara l-affarijiet kif saru!  Dan qed ngħidu bħala public accounts committee f’isem il-Parlament.  Jiena jinteressani, mela le - issa jien min-naħa ta’ l-oppożizzjoni, imma ministru tal-gvern huwa ministru tal-gvern, responsabbli lejn il-pajjiż -  u nippretendi li n-nies li jkun qiegħed iqabbad jagħtuh is-servizz li jixraqlu.  

Mela inti qiegħed tgħid li bejn żewġ kuntratti rajt l-aħħar wieħed. U jekk ma tkunx taf x’fih l-ewwel wieħed kif tista’ tagħti rapport koxjenzjożament u tqabbel mat-tieni wieħed. Għalhekk l-ewwel bdejna nistaqsu x’inhuma r-responsabilitajiet tal-permanent secretary.  Inutli noqogħdu nduru ma’ l-affarijiet. Jiena rajtu r-rapport tiegħek u għalhekk qiegħed nagħmillek dawn id-domandi. Issa qegħdin nidħlu fil-mansjoni dwar ir-responsabilita` ta’ public officer lejn il-ministru tiegħu, għaliex il-ministru tiegħek fuq dan ir-rapport qagħad, ovvjament la qabbad lilek.   

Issa dwar l-għamara li ġiet donated, iċċekkjajt lil min ġiet donated?  

  IS-SUR GAETAN NAUDI:  L-għamara ġiet donated lil Richmond Foundation. 

  THE CHAIRMAN:  Nafu kemm hemm items li ġew donated u x’ġie donated?

  IS-SUR GAETAN NAUDI:  Le.

  THE CHAIRMAN: Tista’ allura tindagalna u ġġibilna lista mingħand ir-Richmond Foundation, li nixtieq li tkun kkonfermata b’affidavit, fejn jgħidulna bħala donations liema u kemm items irċevew ħalli nkunu nistgħu nqabblu bejn dak li nxtara, dak li ġie donated u dak li ġie mibjugħ għal Lm300 u fl-istess ħin naraw  ukoll x’baqa’? 

  ONOR. TONIO FENECH: As a point of order, jien naqbel mat-talba li qiegħed tagħmel, Mr Chairman, pero` ma naħsibx li dan għandu jagħmlu l-ambaxxatur, imma għandha tagħmlu l-permanent secretary tal-foreign affairs.

  THE CHAIRMAN:  Iva, għax għal mument qed naħseb li għadu l-permanent secretary. Pero` tajjeb li jsir dan ħalli naraw ta’ l-anqas dan il-punt vitali għaliex issa kollox marbut lejn ir-responsabilita` tiegħek bħala uffiċjal pubbliku - għaliex dak iż-żmien kont uffiċjal pubbliku - lejn il-ministru tiegħek.  

It-tielet ħaġa li rrid nsemmi hija dwar il-quotes li kien hemm fuq  il-fire-fighting equipment. F’paġna 11 tar-rapport ta’ l-awditur sibna li kien hemm tliet quotes għall-fire-fighting equipment. Hemmhekk naraw allura li l-quote għall-fire-fighting equipment dejjem effettivament tiżdied, minn Lm13,500 telgħet għal Lm48,985. In all fairness hawnhekk naraw li bejn quote u oħra kien hemm xi affarijiet li żdiedu, pero` qiegħed nara wkoll li item minnhom, il-VESDA system minn Lm1,550 fl-aħħar telgħet għal Lm4,320.  Veru li jidher li l-ewwel kien item wieħed imbagħad inxtraw tnejn, imma l-valur tagħha per item irdoppja.  Issa niġu għas-security doors. 

Jien naħseb li l-premises baqgħu l-istess imma filwaqt li l-ewwel u t-tieni quotations kienu ta’ Lm990, l-aħħar waħda telgħet għal Lm10,064! Fl-indaġni tiegħek, bħala a public officer responsible lejn il-ministru tiegħek, hu min hu l-ministru, ma ħassejtx li kien kompitu tiegħek bħala permanent secretary li tindaga dawn il-punti, tissolevahom u titlob indaġni aktar profonda?  

  IS-SUR GAETAN NAUDI:  Jiena l-bieraħ spjegajt kif ir-rapport tagħna kien mibni fuq dak li kien qiegħed jidher fil-ġurnali u aħna ħriġna l-erba’ kapi ta’ allegazzjonijiet li kienu qed jidhru fil-ġurnali, li aħna allura nvestigajna.  Il-kwestjoni tas-security equipment fil-fatt m’hijiex imsemmija fir-rapport tagħna u għaldaqstant ma nistax inwieġeb għalfejn kien hemm dawk id-diverġenzi li qed jissoleva l-awditur.

  ONOR. HELENA DALLI:  Eċċellenza, fil-bidu tkellimna fuq il-fatt li inti kont tiġi au courant fuq ir-reklutaġġ.  Kont aġġornat fuq il-fatt li qed isemmi l-awditur fejn għandek employment tat-tifel tal-managing director Muscat mal-kuntrattur li kien qed jagħmel ix-xogħol - u li dan it-tifel tal-managing director spiċċa hekk kif ingħalaq  l-istazzjon -  u li meta staqsew lill-managing director kif ta dan il-kuntratt, dan wieġeb li tah fuq il-fiduċja personali?  Kont informat b’dan?

  IS-SUR GAETAN NAUDI:  L-ewwelnett, Onorevoli, jiena m’għedtx li kont au courant imma għedt li kont inkun informat. (Interruzzjonijiet) Le, au courant tfisser li tkun kontinwament aġġornat.  (Interruzzjonijiet) Biex inkunu eżatti. Jiġifieri għal dak li huwa reklutaġġ – issa qed nitkellem għall-VOM – b’mod ġenerali ma kontx inkun informat li għandna bżonn indaħħlu lit-“tali” jew inkella se nagħmlu l-interviews għat-“tali”. Ma kontx inkun informat, lanqas wara li jkun hemm ir-reklutaġġ per se. 

Issa rigward il-każ speċifiku dik kienet waħda mill-allegazzjonijiet li kienet qiegħda tidher fil-gazzetti, li t-tifel tas-Sur Muscat ... (Interruzzjonijiet)

  ONOR. HELENA DALLI: Fir-rapport ta’ l-awditur.

  IS-SUR GAETAN NAUDI: Imma dak iż-żmien li għamilna r-rapport tagħna waħda mill-allegazzjonijiet li kienet qed tidher fil-gazzetti kienet li t-tifel tas-Sur Muscat kien impjegat ma’ l-istazzjon. Allura aħna investigajna dik il-ħaġa.  (Interuzzjonijiet) 

  ONOR. HELENA DALLI: Imma dak mhux li staqsejtek jiena. Tista’, jekk jogħġbok, tirrispondi l-mistoqsija li staqsejtek jiena?

  IS-SUR GAETAN NAUDI: Imma biex nasal għaliha rrid ngħid x’għamilt jiena.

  ONOR. HELENA DALLI:  Imma jien ir-rapport ta’ l-awditur jinteressani.

  ONOR. TONIO FENECH:  Imma min-naħa l-oħra, biex inkunu preċiżi,  hu ma kellux ir-rapport ta’ l-awditur f’idejh qabel ma beda l-verifika tiegħu.  

  ONOR. HELENA DALLI:  Iva, imma issa għandu.

  ONOR. TONIO FENECH:  Imma issa m’għadux permanent secretary u ma tistax tgħidlu.... (Interruzzjonijiet)

  ONOR. HELENA DALLI: Imma issa għandu u naħseb li qrah, almenu nispera li qrah.  

  IS-SUR GAETAN NAUDI: Fir-rapport li għamilna aħna ....

  ONOR. HELENA DALLI: Imma jiena fuq ir-rapport ta’ l-awditur qed nistaqsik. Jiena staqsejtek dan: Peress li fil-bidu għedt li kont tkun informat fuq ir-reklutaġġ, kont informat li min ħa l-kuntratt impjega miegħu lit-tifel tal-managing director, li kif għalaq l-istazzjon l-impjieg ta’ dan it-tifel spiċċa minn mal-kuntrattur u li meta staqsew lill-managing director kif ta dan il-kuntratt lil din il-persuna li ħadet il-kuntratt li mpjegat lit-tifel tiegħu, dan qalilhom li tah il-kuntratt fuq fiduċja personali?  

  IS-SUR GAETAN NAUDI: Li t-tifel tal-managing director kien impjegat ma’ l-istess kumpannija li ngħatat dak il-kuntratt, jiena kont nafha bħala riżultat tar-rapport li konna għamilna  Li l-istess tifel tal-managing director sussegwentement spiċċa mingħajr xogħol wara li l-kumpannija waqfet milli tagħti s-servizzi lill-VOM sirt nafha xi ġimgħat ilu.  U li l-kuntratt ingħata lil din il-kumpannija sempliċement minħabba il-fiduċja li kellu l-managing director fil-kumpannija,  konna nfurmati biha meta aħna tkellimna mal-managing director meta ġejna biex nagħmlu r-rapport tagħna. 
  ONOR. LEO BRINCAT: Meta ttieħdet id-deċiżjoni li jingħalaq l-istazzjon, int kont għadek permanent secretary? 
  IS-SUR GAETAN NAUDI: Iva.

  ONOR. LEO BRINCAT: Meta ttieħdet id-deċiżjoni, inti tajt xi struzzjonijiet fir-rigward tal-VOM, lill-kunsilliera jew lill-managing director, jew lil xi ħadd ieħor?

  IS-SUR GAETAN NAUDI: Għar-rigward ta’ xiex?

  ONOR. LEO BRINCAT: Dwar kif kellhom jitmexxew jew ma jitmexxewx l-affarijiet, once li ttieħdet din id-deċiżjoni li l-istazzjon jieqaf bl-operat tiegħu. Issa m’iniex qed nitkellem dwar id-day-to-day operations li saru qabel, għal mument ejjew ninsewhom dawk. Jiena qed ngħid ittieħdet deċiżjoni amministrattiva, li naħseb li ġie kkonsultat dwarha anke l-ministru, li min għada, ipotetikament, l-istazzjon jieqaf bl-operat tiegħu. Inti bħala permanent secretary, f’dak l-istadju partikolari tajt xi struzzjonijiet lil xi ħadd? U jekk iva, lil min u x’kienu dawn l-istruzzjonijiet? U issa ngħidlek għaliex qed nistaqsi dan.

  IS-SUR GAETAN NAUDI: Jiena nikkonferma li malli ttieħdet id-deċiżjoni li l-istazzjon għandu jagħlaq fl-aħħar ta’ Diċembru 2003, jiena tajt istruzzjonijiet lid-director corporate services sabiex issa, ġaladarba l-istazzjon mhux se jibqa’ jopera, nieħdu ħsieb ta’ diversi affarijiet. 

L-ewwelnett aħna kellna nibqgħu nsegwu l-ħlas li kien dovut mingħand il-Libjani, imma dik hija xi ħaġa li tieħu l-kors tagħha.  It-tieni nett ridna naraw li l-impjegati jieħdu dak kollu li kien dovut lilhom bħala riżultat tal-kuntratti li kellhom.  It-tielet ridna li jkun hemm lista ta’ kredituri, ta’ nies li kellhom jieħdu mingħand l-istazzjon u li jieqfu l-pagamenti kollha barra dawk li huma kuntrattwali, biex aħna nutilizzaw il-fondi li kellna disponibbli biss għal dawk li aħna rrenkjajna bħala li bilfors iridu jitħallsu.

  ONOR. LEO BRINCAT: Ir-rapport ta’ l-awditur  qed jgħid li ma kien hemm l-ebda ranking tal-kredituri min-naħa tagħkom, anzi qed jgħid li baqgħu jsiru ċerti pagamenti lill-kredituri u ngħata l-verbal consent tal-ministeru “on the plea that creditors were threatening to sue government for outstanding dues”. Mela tajjeb,  jekk jiena kont qed nirrenkja b’mod differenti lis-Sinjura Dalli, sempliċement għaliex jiena heddidt li se nfittex lill-gvern, ħallastu lili biex issodduni u ma ħallastux lilha meta kienet qiegħda tirrenkja iktar minni. 

F’dawn iċ-ċirkostanzi allura, kif tispjega l-fatt li l-accountant baqgħu fil-pussess tiegħu blank cheques li kellhom il-firma tal-managing directors minkejja dawn l-istruzzjonijiet ċari li inti tajt u li għadek kif identifikajt? 

  IS-SUR GAETAN NAUDI: Li kien hemm xi struzzjonijiet min-naħa tal-ministeru biex jitħallsu dawk il-kredituri li kienu qed jagħmlu pressjoni, jiena niċħadha. Niċħad li l-ministeru qal lill-VOM li għandu jħallas lil dawk in-nies li kienu qed jagħmlu pressjoni fuq il-VOM. 

  ONOR. LEO BRINCAT: Jista’ jkun li l-VOM ħadu d-deċiżjoni xorta waħda u ma nformawkomx?

  IS-SUR GAETAN NAUDI: Jiena żgur li ma tajt l-ebda struzzjonijiet, kif qed isemmi l-awditur fir-rapport tiegħu, biex dawk il-kredituri li kienu jeżerċitaw ċerta pressjoni jitħallsu qabel l-oħrajn. 

Barra minn hekk, jiena l-bieraħ għedt, u nerġa’ nikkonfermaha, li l-istruzzjonijiet li tajt jien kienu li għandhom jitħallsu dawk il-kredituri li konna marbutin magħhom, qua VOM, u li kellna obbligu legali jew kuntrattwali li nħallsuhom. Per eżempju, jekk niftakar tajjeb, kien hemm ammonti li kienu għadhom dovuti lid-dipartiment tat-taxxi nterni għal dak li għandu x’jaqsam ma’ taxxa li tnaqqset jew inkella kontribuzzjonijiet tas-sigurta` soċjali. Naturalment f’dak il-każ kien hemm obbligu kontrattwali li ried jiġi onorat. Imma jekk, per eżempju, kien hemm il-kont tat-telefon li kien qiegħed lura, dak sa ċertu punt jista’ ma jitħallasx mill-ewwel. 

Veru li kien hemm kredituri li kienu qed jagħmlu pressjoni, għax kont naf biha din, imma jiena qatt ma tajt istruzzjonijiet biex b’mod dawk għandhom jitħallsu qabel l-oħrajn.

  ONOR. LEO BRINCAT: Bil-permess tiegħek, Sur President, ħa nagħmel mistoqsija lill-awditur ġenerali. 

Sur Awditur, inti qed tgħid: 

“Ministry of foreign affairs was aware that certain payments to creditors were being effected. Verbal consent was given on the plea that creditors were threatening to sue Government for outstanding dues.”.

Tista’ telabora dwar dan, jekk jogħġbok?

  IS-SUR JOSEPH G. GALEA: Dan li qed ngħidu hu riżultat ta’ intervista waqt li konna qegħdin nintervistaw xhieda li ġew mgħajta minn dan il-bord u s-Sur John Burlo, l-audit manager li kien qiegħed imexxi l-inkjesta, jista’ jikkwotalna min qalha u f’liema ambitu. 

  IS-SUR JOHN BURLO (Audit Manager, NAO): Nikkonferma li din ma qalhiex is-Sur Naudi, fil-fatt kien is-Sur Charles Mifsud li qalha. (Interruzzjonijiet) Għandna t-transcripts, Sur Mifsud, qegħdin hawn,  li juru  li inti għedtilna li kellkom pressjoni minn ċerti kredituri li kellhom biex tagħmlu ċerti pagamenti u kienu anke se jfittxukom b’xi legal action u intom għażiltu li tħallsu lil ċerti kredituri li minnhom kienet qed issir ċerta pressjoni fuqkom. (Interuzzjonijiet) 

  THE CHAIRMAN: Sur Burlo, erġa’ agħti r-risposta għax ma fhimtx sewwa, u ndirizza lis-Sedja, jekk jogħġbok.  (Interuzzjonijiet) 

  IS-SUR JOHN BURLO: Din l-allegazzjoni ħarġet meta aħna konna qed nintervistaw mhux lis-Sur Naudi imma lis-Sur Charles Mifsud waqt il-meeting li kellu magħna l-uffiċċju. Għandna t-transcripts u r-recordings, għandna kollox. (Interruzzjonijiet) Qalilna li kellhom ċerta pressjoni fuqhom minn ċerti kredituri li mbagħad inkunu nistgħu nelenkaw dawk li tħallsu.

  THE CHAIRMAN: Qallek li kellu ċerta pressjoni minn ċerti kredituri biex dawn jitħallsu. Nista’ issa nitolbok tgħidilna min kienu dawn il-kredituri?

  IS-SUR JOE BURLO: Off the record ma nafx. Irrid nikkonsulta ftit.

  THE CHAIRMAN: Mela mbagħad ara min kienu. Trid tkompli aktar? 

  IS-SUR JOE BURLO: M’għandix xi ngħid iżjed.

  THE CHAIRMAN: Sur Mifsud, fil-konfront ta’ din id-dikjarazzjoni, trid tgħaddi xi kummenti?

  IS-SUR CHARLES MIFSUD (Director Corporate Services  fil-Ministeru ta’ l-Affarijiet Barranin): Jiena ma niftakarx li għedt li ħallasnihom, jew tajna instructions li jitħallsu on the basis li dawn kienu qed jagħmlu xi pressjoni. Jien niftakar li kont mistoqsi ...  kien hemm il-mistoqsija speċi jekk kienx hemm xi pressjoni. Naf li rrispondejt iva, pero` ma tajtx, żgur, l-opinjoni tiegħi, li dawn tajniehom instructions ...
  THE CHAIRMAN: Sur Mifsud, meta qed tgħid li rrispondejtu, x’irrispondejt? Għedtlu iva jew għedtlu le? Għedtlu li kien hemm pressjoni jew li ma kienx hemm pressjoni?

  IS-SUR CHARLES MIFSUD:  Niftakar li għedtlu li kien hemm pressjoni, pero` m’għandix amment li għedtlu li ħallasna, kif qal l-Onor. Brincat, lil wieħed jew lill-ieħor on the basis ta’ pressjoni.  Dik li nista’ ngħid jien.

  THE CHAIRMAN: Hemm transcript u recording ta’ din l-intervista?  

  IS-SUR JOHN BURLO: Iva, Mr Chairman. 

  THE CHAIRMAN: Tista’ għal-laqgħa li jmiss iġġib għallinqas din il-parti tar-recording?

  IS-SUR JOHN BURLO: Iva.

  ONOR. TONIO FENECH: Id-diskussjoni li saret ġiet recorded b’tapes u sar transcript jew hemm minutes of the meeting?

  IS-SUR CHARLES MIFSUD: Ġew recorded fuq tapes li mbagħad ġew transcribed. 

  THE CHAIRMAN:  L-Onor. Brincat.

  ONOR. LEO BRINCAT:  Nixtieq nagħmel mistoqsija lis-Sur Mifsud għax torbot ma’ dak li kont qed nistaqsi lis-Sur Naudi.  Hawnhekk ingħad li at one stage, għalkemm belatedly, jiġifieri daqsxejn tard, inġibditlek l-attenzjoni li kien qed isir użu minn blank cheques min-naħa tal-VOM li kellhom il-firma tal-managing director.  L-ewwelnett xtaqt nistaqsik jekk ħadtx xi passi biex tivverifika dwar x’użu sar minn dawn il-blank cheques fil-perijodu sakemm inti ġejt innotifikat, għax inti għedt li they were not brought to your attention for a number of months.  U t-tieni, wara li rriżultalek dan kollu x’passi ħadt inti thereon?
  IS-SUR CHARLES MIFSUD:  Huwa veru li meta tlabna u ġibna ċ-ċekkijiet mill-VOM indunajna li kien hemm xi ċekkijiet li kienu ffirmati biss mill-managing director. Dawk żammejnihom fis-safe ta’ l-uffiċċju u meta kont mitlub mill-awditur biex nagħtihomlhom, dawk iċ-ċekkijiet tajthomlhom. U għandi lista li fiha elenkajt liema ċekkijiet kienu signed, kien hemm kotba vojta u dan kollu.  

  ONOR. LEO BRINCAT:  Fid-dawl ta’ l-istruzzjonijiet li kien ta s-Sur Naudi - ikkorreġini jekk qed nikkwota ħażin – fejn qal li waħda mill-affarijiet li kellhom jiġu settled kienu d-dues lill-impjegati, meta sar is-settlement tad-dues lill-impjegati min-naħa, naħseb jiena, ta’ l-accountant tal-VOM, ġejtu nformati min-naħa, jew tas-Sur Richard Muscat jew ta' l-accountant innifsu, li minkejja li dan kien part-time accountant, ħallas lilu nnifsu terminal benefits minkejja li kien full timer jaħdem x'imkien ieħor?  
  IS-SUR CHARLES MIFSUD:  Li naf hu li kien inkluż fil-lista.

  ONOR. LEO BRINCAT:  Mhux dik kienet il-mistoqsija tiegħi.  Il-mistoqsija tiegħi hija ċara. Li qed nistaqsi hu  jekk intom kontux aware li a part-time accountant ma l-istazzjon ħallas terminal benefits lilu nnifsu, nimmaġina bl-awtorizzazzjoni tas-Sur Muscat, minkejja li hu lanqas biss kien full timer ta' l-istazzjon, anzi over and above kien full timer x'imkien ieħor.

  IS-SUR CHARLES MIFSUD:  Safejn niftakar jiena, le, ma konniex informati li ma nistgħux inħallsuh.  

  ONOR. LEO BRINCAT:  Dik m’hijiex id-domanda tiegħi.  Jien m’iniex qed nistaqsik jekk kontux informati jekk kellkomx tħallsuh jew le, imma jekk kontux aware li dan il-pagament kien se jsir mill-accountant lilu nnifsu u bil-firma ovvjament tas-Sur Richard Muscat, bħala blank cheque or whatever, bħala terminal benefit għal xogħol li huwa ta fuq bażi strettament part-time, meta hu kien a full timer x'imkien ieħor.  Bil-Malti, jiġifieri, li part-timer tagħtih terminal benefit meta dan qiegħed impjegat ma’ ħaddieħor.  Dak li rrid inkun naf, jekk kontux aware ta’ dan kollu jew le, yes or no.

  IS-SUR CHARLES MIFSUD:  Li konna nafu li hu part timer, iva, pero` fil-kuntest legali ...  (Interruzzjonijiet) Ħa terminal benefits għax inkluda lilu nnifsu fil-lista.

  ONOR. LEO BRINCAT:  Inti qed tikkonfermali li inti kont aware li ħa terminal benefit minkejja li kien biss part-timer. Nirringrazzjak.

  IS-SUR CHARLES MIFSUD: Fl-istess ħin nixtieq naċċara wkoll li ma kontx aware li part-timer ma jistax jieħu terminal benefit.

  THE CHAIRMAN:  Sur Mifsud, imma inti qiegħed director corporate services, hux hekk?  

  IS-SUR CHARLES MIFSUD: Iva.

  THE CHAIRMAN: Allura nassumi li hija kariga ta’ responsabbilta` u li meta tiġi magħżul għaliha tkun tajt ukoll prova għallinqas li inti aware tar-regolamenti.      Kellek xi dubju jekk part-timer għandux jingħata terminal benefit? Jekk ma kontx taf, ħadt parir għallinqas jekk dan huwiex intitolat għalihom?  Illum li taf li ma kienx intitolat għalihom, ħadtu xi passi biex dawk it-terminal benefits tirkuprawhom?
  IS-SUR CHARLES MIFSUD:  Il-fatt jekk ħadniex parir jew le nista’ ngħid li  internament konna kkonsultajna ma’ avukatessa li kellna magħna dakinhar -  jista’ jikkonferma s-Sur Naudi wkoll fuq dan – fejn konna tlabniha jekk dawn it-terminal benefit humiex within the law u r-risposta kienet li m’hemm xejn ħażin.  B’hekk imbagħad bqajna mexjin.  Jiġifieri kienet qaltilna li m’hemmx ksur ta' liġijiet fihom.  

  THE CHAIRMAN:  Qaltlek li it is within the law.

  IS-SUR CHARLES MIFSUD:  Li m'hemmx ksur ta’ liġijiet.

  ONOR. TONIO FENECH:  Dawn it-terminal benefits ingħataw skond xi collective agreement?  

  IS-SUR CHARLES MIFSUD:  Iva.

  ONOR. TONIO FENECH:  U inti ma tlabtx biex tara jekk il-collective agreement kienx jitkellem dwar part-time employees?
  IS-SUR CHARLES MIFSUD: Le, ma tlabtx.  Konna ħallejna f'idejn il-managing director.  Hemm il-listi  bil-firma tiegħu u ta’ l-accountant li dawk huma korretti.

  THE CHAIRMAN: Nistaqsi lill-uffiċjali ta’ l-awditur ġenerali jekk rawx il-collective agreement meta ssollevaw dan il-punt dwar terminal benefit lil persuna li taħdem part-time.

  IS-SUR JOHN BURLO: Jidhirli li konna rajna xi ħaġa, pero` id-dettalji tiegħu offhand ma nistax nikkonfermahom.

  ONOR. ROBERT ARRIGO: Jista’ sa nhar it-Tnejn jaċċertana  jekk rahx jew le dan il-file  tal-collective agreement?

  THE CHAIRMAN:  Jista’ jkollna kopja tal-collective agreement rigward il-kwestjoni tal-part-timer?

  IS-SUR JOHN BURLO: Dwar il-kwestjoni ta' part-timer u mhux part-timer aħna morna s-social security, li għandhom il-legal representative tagħhom u ħadna ruling mingħandu dwar x’inhu dovut lilu jew mhux lilu.  

  THE CHAIRMAN:  X'kien ir-ruling?

  IS-SUR JOHN BURLO: Li bħala part-timer he is not entitled to any terminal benefits.

  ONOR. TONIO FENECH: Imma jekk il-collective agreement jispeċifika li part-timer -  m’iniex qed ngħid li hu hekk għaliex donnu li ħadd ma rah – jista’ jieħu terminal benefit, naħseb li għandu dritt għalih. Jista’ jiġi tabled biex nivverifikaw jekk huwiex hekk?  Għax collective agreement jagħti above the minimum national standards.

  IS-SUR JOHN BURLO:  Apparti dak li qed tgħid, Onorevoli, l-accountant li kien hemm kien impjegat mhux as a part-timer imma kellu onorarja fis-sena magħhom. Għax tagħmel differenza. (Interruzzjonijiet) 

  ONOR. TONIO FENECH:  M’iniex qed nipprova nagħmel dibattitu imma qed ngħid punt ta’ prinċipju.  Id-drittijitet ta’ mpjegat, hu x’inhu, jeminaw jew mil-liġi jew inkella mill-collective agreement.  Ġeneralment il-collective agreement isir biex jagħti xi ħaġa aħjar mil-liġi. Jekk il-collective agreement kien jagħtiha, mela allura mexa skond il-collective agreement. Jekk il-collective agreement ma tahiex, mela allura ma kellux dritt għaliha.  U jien għalhekk staqsejt lid-DCS. Jekk kont konxju illi kien hemm collective agreement, ma ħassejtx li kellek titlob għall-collective agreement biex tikkonferma li t-terminal benefits kienu qed jingħataw skond il-collective agreement?

  IS-SUR CHARLES MIFSUD: Nammetti li dak il-ħin ma rajnihx il-collective agreement.

  THE CHAIRMAN: Sur Burlo, meta qed tgħid li kellu onorarja, jiġifieri kien hemm agreement speċifiku ma' dan il-part-timer?  

  IS-SUR JOHN BURLO:  Kien jitħallas a fixed amount fis-sena li bħalissa nsejt kemm kien.

  THE CHAIRMAN:  Imma toħroġ minn kuntratt speċifiku?  Għax jeżistu żewġ tipi ta' ħaddiema, dawk on an indefinite contract u dawk on a definite contract.  Ma kienx hemm?

  IS-SUR JOHN BURLO:  Le, fil-fatt meta intervistajna anke lil dan l-accountant, hu qalilna li ħafna mix-xogħol tiegħu kien jagħmlu d-dar u on and off meta kien ikollu bżonn kien imur il-VOM.

  ONOR. TONIO FENECH: Kien jew ma kienx fuq il-payroll?  Jiġifieri fil-formoli li kienu jintbagħtu lid-dipartiment tat-taxxi, l-FS forms, bil-listi ta' l-impjegati,  kien imniżżel?  Jekk kien imniżżel kien part-timer, jekk ma kienx imniżżel kien qed jagħti servizz u mhux part-timer.  Intom ikkonstatajtu x’kien l-istatus proprju ta’ l-impjieg tiegħu?  

  IS-SUR JOHN BURLO:  Nista’ nikkonfermalek li fil-payroll kien imniżżel.  

  ONOR. TONIO FENECH:  Mela tikkonferma li l-istatus tiegħu kien ta' part-timer.  Mela tista' jekk jogħġbok iġġibilna l-collective agreement u tgħidilna jekk dan jikkontemplax li part-timer jieħu terminal benefit?
  THE CHAIRMAN: Sur Mifsud, meta ħallast it-terminal benefit u forsi ġiek id-dubju, apparti li ma rajtx il-collective agreement, m’għamiltx riferenza lill-ministeru tas-social services dwar il-kondizzjonijiet? Kellek dubju, kollox fuq kollox, dwar it-terminal benefits dovuti lil part-timer?  

  IS-SUR CHARLES MIFSUD: Partikolarment ma naħsibx li ġiena d-dubju għax, peress li hu nkluda lilu nnifsu fil-lista, aħna għaddejna l-lista internament lill-persuna legali biex tiċċekkjalna hux kollox legali u kollox f'postu u r-risposta kienet li m’hemm xejn ħażin.

  THE CHAIRMAN:  Fl-esperjenza tiegħek, kemm il-darba ħallast terminal benefits lill-part-timers?

  IS-SUR CHARLES MIFSUD: Qatt ma ħallast ħlief f’dan il-każ.

  THE CHAIRMAN:  Qatt ma ħallast.  Jiġifieri kienet l-ewwel darba u allura inti ma kontx ċert dwar il-proċess.  M’għandix aktar mistoqsijiet.  L-Onor. Helena Dalli.

  ONOR. HELENA DALLI:  Ma nafx jekk għandix nistaqsi lill-ambaxxatur jew lid-DCS, imma peress li għedt li kont issegwi kif jintnefqu l-flus, forsi tista' twieġeb inti. Rigward kif inbigħu l-karozzi b’direct orders li, kif qed jikkonferma l-awditur, dan imur kontra l-istanding rules regulating the purchase and disposal of public funds ... 
  ONOR. TONIO FENECH:  Se jkolli nagħmel dan il-punt.  Diġa` kkonstatajna li l-financial regulations ma japplikawx.  Allura ma nistgħux nagħmlu d-domandi fis-sens li dawn kissru l-financial regulations.  Ma nixtieqx noqgħod ninterrompi f'kull waħda, imma din qtajnieha.

  ONOR. HELENA DALLI:  Ippermettili.  Hawnhekk qed nitkellmu fuq public funds li huma t-taxpayers money.

  ONOR. TONIO FENECH:  Le, imma issa din qtajnieha għax ġibna lill-AG ...  (Interruzzjonijiet)

  THE CHAIRMAN: Onor. Dalli, ivverbalizza l-mistoqsija li tixtieq tagħmel.

  ONOR. HELENA DALLI:  Jien qed nistaqsi jekk l-ambaxxatur jew id-DCS kenux aware li l-karozzi tal-VOM inbigħu b’direct order?  

  IS-SUR GAETAN NAUDI:  Aħna – u meta qed ngħid "aħna" rrid infisser il-ministeru - ma konniex nafu li l-karozzi nbidlu. Dik kienet kwestjoni amministrattiva u aħna ma konniex informati li l-karozzi li kellhom l-managing director u d-deputy managing director inbidlu jew li nxtrat karozza għalihom.

  ONOR. HELENA DALLI:  Jien fuq il-bejgħ qed ngħid issa.

  IS-SUR GAETAN NAUDI: Meta fir-rapport ta’ l-awditur aħna qrajna li dan xtara karozza u biegħ oħra, minn hemmhekk - jien nitkellem għalija u naħseb li anke s-Sur Mifsud jista’ jikkonferma - sirna nafu li kien hemm dan it-trade-off.

  ONOR. TONIO FENECH: Hawnhekk għandna membru ta’ bord. Aħna kkonstatajna li m’hijiex kwestjoni ta’ financial regulations, imma ta' good governance.  Intom bħala bord, meta ġiet biex tinbiegħ il-karozza, x'kienet il-pożizzjoni tagħkom?  Tlabtu li tiġi segwita xi proċedura biex din tinbiegħ?

  IS-SUR ALFRED ZARB (Ambaxxatur u ex Kunsillier tal-VOM):  Li naf jien fuq il-karozzi huwa li s-Sur Muscat lili qalli li hu kellu trade-in mal-kumpannija ...

  THE CHAIRMAN:  Jiskambja naħseb, hux?

  IS-SUR ALFRED ZARB: Safejn naf jien kien hemm tliet karozzi li kienu ilhom għandna, ma jiswew xejn u qal li għamel a good deal ma’ l-istess kumpannija li mingħandha konna xtrajniehom.

  THE CHAIRMAN:  Spjegalek fiex kienet tikkonsisti din il-good deal?  Għax skond ir-rapport ta’ l-awditur in-nefqa kienet ta’ Lm32,000 u daħħal Lm5,000.

  IS-SUR ALFRED ZARB:  Le.

  ONOR. TONIO FENECH: Bħala bord intom urejtu xi oġġezzjoni? Din kienet materja li ttellgħet quddiem bord, jew materja li dwarha tkellem miegħek biss?

  IS-SUR ALFRED ZARB:  Dak il-ħin tkellem miegħi biss.

  ONOR. TONIO FENECH:  Jiġifieri din ma telgħetx quddiem il-bord.

  IS-SUR ALFRED ZARB:  Imma qamet f'xi board meeting imbagħad.

  ONOR. TONIO FENECH: Jistgħu jiġu ppreżentati l-minuti ta' dak il-meeting biex inkunu nafu x’kienet id-deċiżjoni tal-bord, jew xi ħadd jirriferihom lil dan il-Kumitat?

  IS-SUR ALFRED ZARB:  M'għandniex.

  ONOR. HELENA DALLI: Jiġifieri inti qed tgħid li aċċettajtu l-kelma ta’ Richard Muscat mingħajr ma rajtu x’kienet issarraf din in terms of public funds?

  IS-SUR ALFRED ZARB:  Jien nixtieq ngħid li bl-appointment li kellu, Richard Muscat kien responsabbli anke għall-financial control ta’ l-istazzjon.  Allura nassumi li kienet responsabbilta` tiegħu x’kien qed jagħmel u ma jagħmilx dak iż-żmien.  

  ONOR. HELENA DALLI: Pero` jien ma nifhimx li the buck stops with Richard Muscat.  Jekk hemm il-bord, ċerti deċiżjonijiet li jinvolvu public funds naħseb li jaqgħu f'ħoġorkom imbagħad, hux hekk?

  IS-SUR ALFRED ZARB:  Safejn naf jien, f'meeting minnhom kien hemm item dwar ix-xiri ta' karozzi.  

  ONOR. HELENA DALLI:  Allura kif ma staqsejtux x'kienet tinvolvi din meta hu qalilkom "good deal".  You just took his word for "good deal" and just let him do as  he pleases?
  IS-SUR ALFRED ZARB:  L-administration proprja proprja hija responsabbilta` tiegħu.  Jien qed nassumi li dan il-bniedem, li kelli fiduċja fih, kif kont nafu jien, nimmaġina li għamel deal fl-interess ta' l-istazzjon.

  ONOR. HELENA DALLI: Imma hawnhekk qed nitkellmu fuq thousands of pounds ta' taxpayers money.

  IS-SUR ALFRED ZARB:  Dawn il-figuri ħarġu wara.  Jien ma kellix indikazzjoni ta' figuri.  

  ONOR. HELENA DALLI: Imma bħala bord, intom ma rajtux li kienet ir-responsabbilta` tagħkom li taraw kif qed jintnefqu dawn l-eluf ta' liri?  

  IS-SUR ALFRED ZARB:  Dażgur, u kienet item f'wieħed mill-meetings li kellna tal-kunsill, imma ma niftakarx x’kienet il-konklużjoni.  Naf li kien hemm xi updating min-naħa tas-Sur Muscat biex jgħidilna x’għamel u m’għamilx fuq il-karozzi.

  ONOR. HELENA DALLI: Jiġifieri inti qed tgħid li mbagħad sirtu tafu x'kienu jinvolvu, kemm kien l-ammont u if it wasn't such a good deal, kif kien qed jgħid Richard Muscat, indunajtu li ma kienx deal daqshekk tajjeb u li kien direct order minn flejjes pubbliċi.

  IS-SUR ALFRED ZARB:  Jien hawnhekk għandi nota li fit-30 ta’ Lulju, 2002 kelli l-aġenda tal-meeting tal-kunsilliera, kellha tkun fil-5 ta' Awissu u li fost affarijiet oħra kien hemm follow-up concerning action to purchase VOM cars.

  THE CHAIRMAN:  X'kien l-item ta' l-aġenda?

  IS-SUR ALFRED ZARB:  L-item kien "follow-up concerning action to purchase VOM cars”.

  THE CHAIRMAN:  Jiġifieri kienu għadhom ma nxtrawx?

  IS-SUR ALFRED ZARB:  Hekk jidher minn hawn.  Din hija ffirmata minn Richard Muscat.

  ONOR. TONIO FENECH:  Jiġifieri kien qed itella’ l-kwestjoni għall-approvazzjoni tal-bord.

  THE CHAIRMAN:  Jista’ jkollna l-minuti ta’ dak il-meeting biex naraw x'kien iddeċieda l-bord?

  IS-SUR ALFRED ZARB:  Nipprova nġib il-minuti.

  ONOR. TONIO FENECH: Jista’ jkun li s-Sur Zarb għandu, pero` naħseb li għandha nitolbuhom ukoll lill-awditur ġenerali. Naħseb li fil-files tiegħu għandu l-minuti.  Għandha ssir riferenza tagħhom u jiġu ppreżentati għax safejn naf jien il-files uffiċjali kollha għand l-awditur ġenerali qegħdin.

  THE CHAIRMAN:  Naturalment kull meta nitolbu xi informazzjoni, anke jekk tkun qiegħda għand l-awditur ... Ovvjament min għandu l-informazzjoni jrid jipprovdiha.

  IS-SUR JOHN BURLO:  Jien ma jidhirlix li hemm minuti fil-files, pero` jekk il-foreign affairs iridu jiġu jaraw x’files hemm, they can do it by all means.

  THE CHAIRMAN:  Qed nitolbu dokumenti tal-minuti ta’ l-10 ta’ Lulju, 2002 u wieħed għandu jara kif iġib dawk il-minuti u jintavolahom. That's all.  L-Onor. Helena Dalli.

    ONOR. HELENA DALLI:  Li nixtieq nistabbilixxi minn dawn il-mistoqsijiet huwa dan.  Inti għedt li huwa kien managing director u allura kien imexxi dawn l-affarijiet hu.  Pero` ladarba din il-materja kienet diskussa at board level u hemm l-aġenda, allura l-bord kien aware ta' x'qiegħed jiġri u kemm kienu qed jintnefqu fondi pubbliċi b'direct orders fuq it-tpartit jew xiri ta' karozzi. Jiena li nixtieq nistabbilixxi hu li kienet at a higher level mhux fil-livell tal-managing director biss u li kien hemm il-consent mill-bord.  

  IS-SUR ALFRED ZARB: Ma nistax nirrispondik għax ma niftakarx id-deċiżjoni li ttieħdet. Wieħed irid jara l-konklużjonijiet tal-council meeting tal-5 ta' Awissu, 2002.

  THE CHAIRMAN:  L-Onor. Brincat.

  ONOR. LEO BRINCAT: Mistoqsija żgħira lis-Sur Zarb qabel ma ngħaddi għas-Sur Mifsud.  Sur Zarb, fuq point of information, inti bqajt kunsillier sa l-għeluq ta' l-istazzjon?  

  IS-SUR ALFRED ZARB:  Le, jiena rtirajt f’April ta’ l-2003.  

  ONOR. LEO BRINCAT:  Jekk mhux impertinenti li nistaqsik, kien hemm xi raġuni partikolari għalfejn għamilt dan?

  IS-SUR ALFRED ZARB:  Raġunijiet kien hemm ħafna.  L-ewwel ħaġa kont ili fuq il-kunsill ta’ dan l-istazzjon għal xi 12-il sena u miegħu ftit qabel kellna wkoll ir-Radio Mediterranean. Ovvjament jgħaddi ż-żmien, tibda tikber u tħossok tgħejja imbagħad min-naħa l-oħra kelli ħafna xogħol li ma setax jippermettili li nkun viċin ta' l-istazzjon daqskemm nixtieq jien.  Bejn safar, bejn il-fatt li kont qed nibni d-dipartiment tal-Mediterranean, kelli wkoll żewġ proġetti ta’ importanza li kienu l-Anna Lindt Foundation u l-Parliamentary Assembly of the Mediterranean u konna qegħdin naħdmu biex inġibuhom Malta, kien wasal iż-żmien li jiena ngħid daqshekk.

  ONOR. LEO BRINCAT:  Nixtieq nagħmel domanda lis-Sur Mifsud.  Sur Mifsud, fir-rapport ta’ l-awditur ġenerali jintqalu żewġ affarijiet, waħda dwar l-assi tal-VOM, li wara l-għeluq tiegħu baqgħu għand persuni terzi, jiġifieri baqgħu f'idejn nies li ma kenux qegħdin imexxu l-istazzjon innifsu, jiġifieri nies outside the VOM  u t-tieni dwar il-hospitality expenses tas-Sur Richard Muscat.  

Billi jirriżulta ċar mir-rapport ta’ l-awditur li fil-fatt jgħid li VOM assets are still with third parties and need to be retrieved,  mill-għeluq ta’ l-istazzjon sal-lum x’passi konkreti ħadt u safejn wasalt biex tara li l-ministeru jew id-dipartiment, call it what you like, jerġa’ jieħu kontroll fiżiku, jew almenu kontroll amministrattiv, ta’ l-si tal-VOM li setgħu kienu qegħdin għand persuni terzi?  Dan qed ngħidu, aktar u aktar għax fir-rapport ta’ l-awditur jingħad li meta għalaq l-istazzjon, mingħajr ma biss intalbet l-approval tagħkom, kien hemm kuntrattur li qabad mar u ħa server milli kien hemm hemm ġew, qisu xi take-away.  X’passi ħadtu f'dan ir-rigward?

Xtaqtek ukoll tgħidli xi ħaġa dwar il-kwestjoni tal-hospitality expenses li kellu l-managing director.  U dan qed ngħidu għaliex jidher ċar li l-hospitality expenses kienu f’forma ta’ allowance, li kienet parti mill-kuntratt tiegħu ta’ impjieg ma’ l-istazzjon.  Billi l-awditur ġenerali qed jgħid li diversi drabi s-Sur Richard Muscat abbuża minn dawn l-expenses and he reimbursed lilu nnifsu b’expenses iktar milli kien intitolat għalihom, xtaqt inkun naf jekk dan sarx bl-approvazzjoni tagħkom, u jekk dan ma sarx bl-approvazzjoni tagħkom, jekk kontux tafu bihom u issa li tafu bihom bir-riżultat ta’ l-awditur ġenerali, x'passi konkreti ħadtu biex tirkupraw mingħand is-Sur Muscat dak li daħħal żejjed fil-but iktar milli kellu jdaħħal.

  IS-SUR CHARLES MIFSUD:  Rigward l-assi għandi nifhem li qed nitkellmu fuq żewġ affarijiet, fuq is-server u fuq il-karozza.  Safejn naf jien dawk kien hemm.  Din il-biċċa xogħol tas-server li ġie xi ħadd li qabad u ħadu, l-ewwelnett ma nafx min u t-tieni nett sirt naf biha mir-rapport ta’ l-awditur. Ma konniex nafu biha assolutament.  

Rigward il-karozza, konna se nitolbu lill-persuna li għandha l-karozza, lid-deputy managing director, pero` peress li dak iż-żmien kien hemm xi diskussjonijiet man-naħa Libjana għedna li tista’ tkun sensittiva, għax id-deputy managing director  kien min-naħa tal-parti Libjana. 

Rigward il-hospitality expenses, nista’ ngħid li lanqas dawn ma konniex nafu bihom.  

  ONOR. LEO BRINCAT:  Mela inti qed tgħidli li rigward il-hospitality expenses, ma kontux tafu li s-Sur Muscat qabad u ta lilu nnifsu hospitality expenses iktar milli suppost. Fid-dawl tal-fatt li s-Sur Muscat daħħal fil-but flus iktar milli kien dovut li jdaħħal, x’passi ħadtu biex tirkupraw il-flus żejda li s-Sur Muscat ta lilu nnifsu?

  IS-SUR CHARLES MIFSUD:  Dak issa huwa parti mill-proċess ta’ wara, li nisperaw li fil-ġranet li ġejjin inkunu nistgħu nieħdu passi fuqhom.

  ONOR. LEO BRINCAT:  Jiġifieri qiegħed tikkonfermali li sal-lum għadkom ma ħadtu l-ebda passi?

  IS-SUR CHARLES MIFSUD:   Iva.
  ONOR. LEO BRINCAT:  Grazzi.

  ONOR. TONIO FENECH: Nistgħu nistaqsu lis-segretarju permanenti fil-ministeru ta’ l-affarijiet barranin għaliex għadha ma ħadet l-ebda passi?

  THE CHAIRMAN:  Voldieri donnu hemm qbil li jridu jittieħdu passi.  Is-Sinjura Attard Pirotta.

  IS-SINJURA CECILIA ATTARD PIROTTA (Segretarju Permanenti fil-Ministeru ta’ l-Affarijiet Barranin):  Fil-fatt li rrid nikkjarifika hu li ftit ġranet wara li ħareġ ir-rapport ta’ l-awditur, il-Ministru fil-fatt qalli biex naqbad ma’ l-awditur ġenerali biex jibagħtilna l-files ħalli nkunu nistgħu nwettqu r-rakkmandazzjonijiet li għamlilna l-awditur ġenerali. U għalhekk jiena ktibtlu u anke kellimtu u għedtlu biex kemm jista’ jkun malajr, jibagħtilna l-files biex l-ewwelnett inkunu nistgħu nivverifikaw dak li qed jgħid hu u anke nkunu nistgħu naraw how to recoup dawn l-affarijiet.  Pero` nikkonferma li s'issa, peress li għad m'għandniex fuq xiex naħdmu, għadna ma ħadniex passi.

  THE CHAIRMAN:  U qabel ma ġie ssollevat mill-awditur ġenerali ma kontux aware ta’ dan il-fatt?

  IS-SINJURA ATTARD PIROTTA:  Jiena ma kontx, le.

  THE CHAIRMAN: Xtaqt nagħmel mistoqsija lis-Sur Zarb.  F'paġna 5 tar-rapport ta’ l-awditur hemm miktub li:

"One of the councillors from the Maltese side when  interviewed stated that he drew VOM's Managing Director’s attention that the procurement procedures applicable to all Government entities should invariably be followed.".

Li rrid nistaqsi hu jekk kienx hu l-kunsillier, jew inkella jekk jafx min kien li għamel dan.  Jekk ma jafx forsi jista’ jgħidilna l-awditur.  Għaliex inħass il-bżonn li tinġibed din l-attenzjoni?  U jekk din kenitx deċiżjoni li ġiet diskussa mill-bord u kienx hu l-imqabbad biex jitrasmettiha lil min kien responsabbli biex jimxi fuq din il-linja.

  IS-SUR ALFRED ZARB: Nixtieq ngħid li din kienet il-pożizzjoni tiegħi minn mindu beda l-istazzjon, mhux mas-Sur Muscat biss imma anke mas-Sur Richard Vella Laurenti. Jiena bħala civil servant ridt xi ħaġa ma xiex norbot u allura għetlu li jrid jimxi “hekk”. 

  THE CHAIRMAN:  Sur Zarb,  intom bħala membri tal-bord tkellimtu hekk, jew inkella din kienet id-direzzjoni li l-bord effettivament ta lill-executives tal-VOM?

  IS-SUR ALFRED ZARB: Ma niftakarx jekk kenitx deċiżjoni tal-bord,  Naf li jien kont ninsisti fuq ċerti affarijiet u waħda minnhom kienet din.

  THE CHAIRMAN:  Imma inti ma kontx manager u allura jekk kont tinsisti li dawn għandhom jiġu segwiti, kont tagħmel dan fil-laqgħat tal-bord għax, nerġa’ ngħid, inti ma kellekx funzjoni esekuttiva jew maniġerjali.  Hux hekk?

  IS-SUR ALFRED ZARB:  Hekk hu.

  THE CHAIRMAN: Jiġifieri inti kont fil-bord u kont tesiġi li jkun hemm dawn l-istandards.  Meta kont tesiġi li jkun hemm dawn l-istandards, dan kont tagħmlu fuq livell ta’ bord, biex tiġi bħala board decision, jew kont tieħu l-inkarigu bħala bniedem responsabbli min-naħa tal-gvern Malti li tagħti instructions lill-managing director biex jimxi ma' dawn ir-regoli?  Huwa importanti li nkunu nafu dan.

  IS-SUR ALFRED ZARB: Naħseb li kienet inizjattiva min-naħa tiegħi u nixtieq hawnhekk nagħmel daqsxejn parentesi. Meta laħaq is-Sur Muscat bħala managing director, il-ministeru ħoloq bord intern li kien kompost minni, mis-Sur Manni Spiteri, mis-Sur Joe Izzo, mis-Sinjorina Joanna Darmanin kif ukoll mis-Sur Richard Muscat innifsu.

  ONOR. LEO BRINCAT: Is-Sinjorina Joanna Darmanin hija l-istess persuna li kienet il-personal secretary tal-Ministru?

  IS-SUR ALFRED ZARB:  Preċiżament.

  THE CHAIRMAN:  X'kien l-iskop tal-bord?

  IS-SUR ALFRED ZARB: Dak il-bord kien, biex ngħid hekk, jieħu ħsieb l-interessi Maltin fil-VOM.  Ir-raġuni hi li f'wieħed mid-draft agreements li konna qegħdin nagħmlu – u aħna għamilna ħafna tentattivi biex nippruvaw nagħlqu kemm jista’ jkun il-lakuni li kien hemm fl-agreement​   ...  Per eżempju, waħda mil-lakuni kienet li meta jiltaqa’ l-kunsill, lanqas biss hemm min għandu jmexxih u fil-fatt konna neħduha in turn. Jiġifieri fid-drafts tagħna daħħalna anke l-administrator u x'naf jien.  

Jien ripetutament semmejt dawn il-kondizzjonijiet lis-Sur Muscat quddiem dan il-bord u ħadd ma qal xejn kontra.  Kulħadd, biex ngħid hekk, qabel ma’ dak li kont li qed nagħmel jien. Issa tinsiex li hu kien parti mill-bord u kważi jiena fil-bidu kont urtat.

  THE CHAIRMAN:  Il-bord għandu l-minutes tal-laqgħat tiegħu?

  IS-SUR ALFRED ZARB: Le, m’hemmx minutes. Jien ma stajtx nifhem kif hu kien il-managing director u kien ukoll parti mill-bord u kellu share fid-deċiżjonijiet li konna qed nieħdu.

  THE CHAIRMAN:  Jiġifieri inti qed tikkonferma - għalkemm m'hemmx minuti - li f’dan il-bord imwaqqaf mill-ministeru ta’ l-affarijiet barranin, li hu kien parti minnu, kien hemm qbil li l-instructions ta’ l-infiq tal-flus għandhom isegwu l-financial regulations.  Tikkonfermah dan inti?

  IS-SUR ALFRED ZARB: Jien li nista’ ngħid hu li ħadd ma qal le.  Kien hemm min qal bħali u kien hemm min anke b’xi mod qal kif jista’ jasal biex jagħmel il-procurement.  Jiena dejjem insistejt li għallinqas irid ikun hemm tliet offerti.

  THE CHAIRMAN: Dan il-bord imwaqqaf mill-ministeru u li s-Sur Richard Muscat kien jagħmel parti minnu, waħda mid-deċiżjonijiet li ħa kien li l-financial regulations għandhom ikunu segwiti fl-amministrazzjoni tal-fondi.  Tiftakar jekk is-Sur Richard Muscat kienx kontra jew favur din id-deċiżjoni?

  IS-SUR ALFRED ZARB: Is-Sur Richard Muscat, taħt il-kappell ta' managing director, kien jitkellem fuq il-pressures li kellu, għax għandu bżonn joħroġ u jrid imur in-naħa l-oħra u x’naf jien. Jiena kont għedtlu li minn dan kollu ma jinteressanix u ridt li jiġri “hekk”.  Dik kienet l-unika ħaġa li biha seta’ jkolli naqra kenn.  

  THE CHAIRMAN: L-awditur ġenerali kien jaf li kien hemm dan il-bord?

  IS-SUR JOHN BURLO:  Le.

  ONOR. TONIO FENECH: Sur Zarb, kultant titkellem b’mod li qisu li d-diskussjoni saret fil-bord u kultant qisu li d-diskussjoni saret ras imb’ras bejnek u bejnu.  Waqt li jiena naqbel miegħek,  mija fil-mija, li inti bħala civil servant meta tħares lejn x’tip ta’ governabilita` u kif għandhom jimxu l-affarijiet, tħares lejn il-prassi tal-gvern bħala prassi li wieħed għandu jersaq lejha - jiġifieri hawnhekk naqbel miegħek li hekk kellek taġixxi għax hekk wieħed jistenna li inti taġixxi, la qed tirrappreżenta n-naħa tal-gvern – pero` fid-diskussjoni fuq il-financial regulations, għax inti qed tgħid li saret  diskussjoni, inti kont qed tenfasizzaha u s-Sur Muscat beda jgħid li hu għal raġunijiet ta’ prattiċita` ma setax jimxi dejjem magħhom.  Kien hemm xi direzzjoni ċara mill-ministru jew mill-permanent secretary li hu jippretendi li l-financial regulations bilfors iridu jiġu osservati?

As a point of clarification, il-Financial Administration and Audit Act ma tgħidx li any one in government jista’ jobbliga imma l-ministru tal-finanzi u għalhekk il-bieraħ staqsejna jekk mill-ministeru tal-finanzi ħarġitx xi direttiva.  Jiġifieri jekk ministru ieħor jagħti dik id-direttiva, ma tkunx binding skond il-Financial Administration and Audit Act, għalkemm xorta ngħid li for good govnernance kellu jimxi fuqha għax il-ministru tiegħu qallu hekk.  U għalhekk qed nistaqsi: Kien hemm xi direzzjoni f’dan is-sens mill-ministru speċifikament jew minn rappreżentant tal-ministru f'dak il-meeting?  Jew inkella kien hemm qbil f'dan il-grupp?  U x'tip ta' saħħa kellu? 

Qed nistaqsi dan għax inti għedt li ridtu taqblu fuq il-pożizzjoni li se tieħdu għan-naħa tal-gvern Malti. Imma l-applikazzjoni tal-financial regulations ta' Malta trid tiġi aċċettata wkoll mill-parti Libjana?  Għax intom tnejn u tnejn kontu. Jiġifieri fl-aħħar mill-aħħar ir-riżultat kien li mortu fuq il-bord u għedtu, by way of resolution, li l-financial regulations tal-gvern Malti jridu japplikaw għall-procurement u għall-affarijiet kollha li qed jiġru?  

  IS-SUR ALFRED ZARB: Nista’ ngħid li direttivi ma kellna mingħand ħadd, la mill-ministru u lanqas minn xi rappreżentant tiegħu.  Kienet deċiżjoni bejn il-bord li jużaw kemm jista’ jkun il-prassi .... (Interruzzjonijiet)  

  ONOR. TONIO FENECH:  Qed tgħid “jużaw kemm jista' jkun il-prassi”. Irridu nkunu ċari ħalli ma tingħatax l-impressjoni li ġew obbligati li jimxu mal-financial regulations tal-gvern Malti. Bħala prassi - u naqbel miegħek jien - kellha tinżamm kemm jista’ jkun dik il-proċedura.

  IS-SUR ALFRED ZARB:  Iva, għax imbagħad kellna l-parti Libjana.  Jiena kif kont se ndaħħal lil-Libja fir-regolamenti Maltin?  

  ONOR. TONIO FENECH:  Għalhekk trid tgħaddi resolution.

  THE CHAIRMAN:  Xi darba kien hemm xi oġġezzjoni?

  IS-SUR ALFRED ZARB: Le, ħadd  ma kien oġġezzjona.  Qalli li kellu pressures biex jitlaq minn hekk, imma ma qalx li mhux se jagħmel hekk.  

  ONOR. LEO BRINCAT: Mr Chairman, jekk fhimt sew, is-Sur Naudi il-bieraħ qal li meta kienu jsiru talbiet għas-sovvenzjonijiet jew avvanzi ta' flus permezz ta’ tranches or whatever lill-VOM, kien ikun hemm konsultazzjonijiet mal-kunsillier li hu identifika li kien is-Sur Zarb u bħala argument ġab, jekk fhimt sew, li ġieli kien hemm każi fejn is-Sur Zarb irrakkmanda li t-talbiet tal-VOM jiġu akkomodati kollha, f'ċerti każi rrakkmanda li jiġu akkomodati parzjalment u  f'ċerti każi ġieli anke rrakkmanda li ma jiġux akkomodati.  X’kienu dawk iċ-ċirkostanzi fejn ħassejtu li t-talbiet tal-VOM managing director jew ma kellhomx jiġu akkomodati jew kellhom jiġu akkomodati biss parzjalment?

  IS-SUR ALFRED ZARB: Li niftakar jien hu li ssospendejt il-pagament ta’ two quarters, jiġifieri mhux fl-istess sena. Kull tliet xhur kien imur one-fourth mill-contribution il-VOM u jiena deherli li dawn il-flus ma kienx hemm bżonnhom u allura rrikkmandajt li ma jiġux trasferiti lill-istazzjon.  Dawn kienu fondi għall-1996 meta dak iż-żmien l-istazzjon kien wieqaf għax kien spiċċa d-Deutschewelle – aħna konna nittrasmettu through l-equipment tiegħu - u sadanittant bdejna nsibu transmitters oħra li nistgħu nużaw. Ħadna daqsxejn taż-żmien għax ridna nagħmlu l-kuntatti u fl-aħħar sibna l-Voice of Russia, imbagħad ir-RAI International u bdejna nużaw dan.  Allura f’dak iż-żmien kien hemm ċertu lull u jien ħassejt li għal dak il-quarter kellna nissospendu l-pagament.

  ONOR. LEO BRINCAT:  Jiġifieri kien hemm instances fejn fihom inti ħassejt li ma kellekx tilqa’ t-talbiet tas-Sur Richard Muscat għal xi pagamenti jew avvanzi min-naħa tal-ministry of foreign affaris?  U jekk iva, għaliex?

  IS-SUR ALFRED ZARB:  Le, fi żmien is-Sur Muscat jiena normalment kont napprova li jgħaddu għax inti għandek budget u x-xogħol tal-VOM  kien ibbażat fuq dik il-kontribuzzjoni.  Imbagħad kien hemm il-problema li l-Libjani ma kenux qed jikkontribwixxu u allura kellna almenu ngħixu b’li kellna. Jiġifieri kemm dam hu ma ħassejtx li għandi nwaqqaflu l-kontribuzzjonijiet.

  ONOR. LEO BRINCAT:  Sur Naudi, wara li rtira s-Sur Zarb minn kunsillier, kien hemm xi kunsillier jew kunsilliera oħrajn min-naħa Maltija li f'xi stadju jew ieħor żammewk informat dwar xi nuqqasijiet jew irregolaritajiet li seta' kien hemm min-naħa tas-Sur Muscat?

  IS-SUR GAETAN NAUDI: Le.

  ONOR. LEO BRINCAT:  Min kienu l-kunsilliera li bdew iservu wara li spiċċa s-Sur Zarb?

  IS-SUR GAETAN NAUDI: Is-Sur Zarb spiċċa f'April 2003 u effettivament warajh ġew nominati - kif ikkonfermat is-Segretarju Permanenti l-bieraħ - is-Sur Carmel Attard u s-Sur Joe Izzo.  Pero` naċċertak li dawn it-tnejn lili qatt ma kellmuni u ma naħsibx li kienu nvoluti fl-istazzjon għax kien dak iż-żmien li mbagħad bdejna naraw x'se jiġri mill-flus tal-Libjani.

  THE CHAIRMAN: Peress li qed noqorbu lejn il-ħin tas-1:00p.m. xtaqt nagħmel mistoqsija lill-awditur ġenerali biex nagħlqu fuqha.  Mil-lista li tajtuna l-bieraħ jidher li saru xi interviews lill-impjegati tekniċi li kien hemm jaħdmu mal-VOM.  

  IS-SUR JOHN BURLO: Dawk kollha li dehrilna li kellna nistqsuhom xi ħaġa staqsejnihom.  Ma nafx għal min qed tirriferi.

  THE CHAIRMAN:  It-tekniċi li kien hemm - kien hemm technical officer u żewġ technicians - fl-opinjoni tagħkom kienu kompetenti li ċertu xogħol tekniku li ġie contracted out seta’ sar minnhom?  Jew ma dħaltux f’din il-materja?

  IS-SUR JOHN BURLO:  Aħna staqsejna lil dawn il-persuna x’xogħol kapaċi jagħmlu, pero` at the end of the day ma kellniex hands-on experience magħhom u allura ma stajniex inkunu nafu x’kapaċi jagħmlu u ma jagħmlux. Li qalulna huma kien li meta  ġew imqabbdin jagħmlu ċertu xogħol, qatt ma rrifjutaw li jagħmluh.

  THE CHAIRMAN:  L-Onor. Arrigo.

  ONOR. ROBERT ARRIGO: Xtaqt nagħmel mistoqsija żgħira lill-uffiċċju ta’ l-awditur.  Min-naħa Libjana, lil min intervistajtu dwar il-50% tal-parti tagħhom?  Għandkom lista tagħhom?

  IS-SUR JOHN BURLO: Ħalli nara ftit il-lista għaliex ma tantx niftakarhom sew. 

  THE CHAIRMAN:  Fil-lista li tajtna hemm id-deputy managing director Said Shain u xi ħadd inkluda wkoll lil Ali Nagem jekk qed nagħraf sew il-handwriting. 

  IS-SUR JOHN BURLO: Kien hemm Said Shain u s-segretarja tiegħu Jamile Theuma, probabbilment miżżewġa Malti.  

  ONOR. TONIO FENECH: Jiġifieri kien hemm wieħed mill-kunsilliera li effettivament ma ġiex intervistat.  

  THE CHAIRMAN:  Niġbed l-attenzjoni tal-permanent secretary fil-ministeru tal-foreign affairs sabiex, jekk jogħġobha, by Monday iġġibilna l-konferma li tlabna aktar kmieni mir-Richmond Foundation u anke l-collective agreement tal-ħaddiema tal-VOM.  Għal nhar it-Tnejn suppost li għandna l-konferma li se jkun hawn is-Sur Richard Muscat u nkunu nistgħu nibdew minnu. 

  ONOR. TONIO FENECH:  Mr Chairman, jiena naħseb we still need to draw up the list għax l-aħħar darba identifikajna biss lil min se nintervistaw minħabba l-kwestjoni tal-financial regulations.  Ma ftehmniex fuq il-lista l-oħra.

  THE CHAIRMAN:  S'issa aħna semmejna lis-Sur Zarb li tela’ llum, is-Sur Manni Spiteri, is-Sur Gaetan Naudi u s-Sur Mifsud, li naħseb li fil-konfront tal-mistoqsijiet li rridu nagħmlu lis-Sur Richard Muscat, dawn il-persuni importanti li jkunu hawnhekk.

  ONOR. TONIO FENECH:  Pero` l-punt tiegħi sempliċi huwa dan.  Il-persuna li fuqha l-aktar li qed tipoġġa responsabbilta` għandha tingħata ċ-ċans li tirrispondi l-aħħar sabiex ovvjament tirrispondi għall-kummenti li jkunu saru fil-konfront tagħha.  Issa jew ngħidulu jibda, pero` mbagħad jekk ikun hemm bżonn nerġgħu nsejħulu biex jitla’, jew inkella npoġġuh l-aħħar u nisimgħu lill-oħrajn imbagħad nisimgħu lilu. Proċeduralment naħseb li hekk għandna nagħmlu.

  THE CHAIRMAN:  Dawk li qed jidhru quddiem il-Kumitat kollha jistgħu jerġgħu jissejjħu.  Jien qed ngħid li peress li l-persuni kollha li kienu quddiemna dalgħodu kollha għamlu riferenza b'xi mod jew ieħor għas-Sur Richard Muscat, għandhom ikunu preżenti next Monday.  Naħseb li taqblu li nhar it-Tnejn nibdew bis-Sur Muscat imbagħad forsi nkunu nistgħu naslu għal nies oħra, jekk ikun hemm bżonn, li nkunu rridu ntellgħu.  Nitlob ukoll li r-rappreżentanti li jkun hawn tal-Finanzi u ta’ l-OPM ikunu uffiċjali għolja għax xi kultant ikun hemm mistoqsijiet li jsiru direttament lilhom.  

  IS-SINJURA  CECILIA ATTARD PIROTTA: Peress li hawn żewġ ambaxxaturi li diġa` għandhom it-ticket booked biex imorru lura, jiena qed nassumi li t-Tnejn ma naħsibx li għandhom għalfejn jattendu.

  THE CHAIRMAN: Jiena ma nafx x’se jirriżulta t-Tnejn, pero` se nippruvaw nibqgħu sejrin iktar fit-tul, jekk ikun hemm qbil, biex forsi bejn it-Tnejn u t-Tlieta nikkonkludu. Ma nafx kif se jiżvilupppaw l-affarijiet, pero` l-idea hi li by Wednesday at the latest inkunu kkonkludejna, imma nissuġġerixxi li l-vjaġġ jipposponuh.  Grazzi.

Fis-1:00p.m. il-Kumitat aġġorna.

